
ᓇᑭᙶᖅᓯᒪᓪᓗᓂ ᐊᑐᖅᑕᐅᖁᔭᐅᔪᖅ:
Polar Bear Range States. 2015. Circumpolar Action Plan: Conservation Strategy for Polar Bears. A 
product of the representatives of the parties to the 1973 Agreement on the Conservation of Polar 
Bears.

ᐊᔾᔨᓕᐅᕆᔪᑦ: ᑐᓄᐊᓃᙳᐊᖅᑐᖅ, ᐃᐊᕆᒃ ᕙ. ᐳᐊᓐ, ᑲᓛᖦᖡᑦ ᓄᓈᑦ. ᖄᖓᑕ ᐊᑖᓃᑦᑐᖅ: ᓴᐅᒥᖕᒥᑦ ᑕᓕᖅᐱᖕᒧᑦ: ᒥᐊᓕᒐᐃᑦ (2); 
Hᐊᓐᓄᕆᒃ Hᐋᓐᓴᓐ, ᑲᓛᖦᖡᑦ ᓄᓈᑦ; ᐊᒻᒪᓗ ᑲᓇᑕ.

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᐱᒋᐊᕈᑎ
ᑭᒡᒐᖅᑐᐃᓪᓗᑎᒃ ᐱᔾᔪᑎᖃᖃᑎᒌᒃᑐᓂᒃ 
ᐊᑎᓕᐅᖅᓯᓚᐅᖅᑐᑦ 1973ᒥ ᐊᖏᖃᑎᒌᒍᑎ 
ᓄᖑᑦᑕᐃᓕᑎᑦᑎᔾᔪᑕᐅᓪᓗᓂ ᓇᓄᕐᓂᒃ, ᑲᑎᖦᖢᒋᑦ 
ᖃᐅᔨᒪᔮᖑᕗᑦ ᐃᒫᒃ ᓇᓄᕐᓄᑦ ᓂᕈᕝᕕᐅᕙᒃᑐᑦ ᓄᐊᕗᐃ, 
ᑳᓇᑕ, ᑲᓛᖦᖡᑦ ᓄᓈᑦ, ᐅᓛᓴ ᑲᑐᔾᔨᖃᑎᒌᖏᑦ ᐊᒻᒪ 
ᒥᐊᓕᒐᐃᑦ), ᐊᑯᓂᐊᓗᒃ ᐱᓕᕆᖃᑎᒌᖕᓂᖃᖅᐳᑦ 
ᓇᓄᕐᓂᒃ ᓄᖑᑦᑕᐃᓕᑎᑦᑎᓇᓱᖕᓂᕐᒥᒃ. 
ᐊᖏᖃᑎᒌᒍᑎ ᐊᑎᓕᐅᖅᑕᐅᑎᓪᓗᒍ, 
ᐊᑦᑕᖅᑯᓲᑕᐅᓛᖑᓚᐅᖅᑐᖅ ᓇᓄᕐᓄᑦ 
ᐊᐅᓚᑕᐅᙱᑦᑐᒥᒃ ᒪᑭᒪᐃᓐᓇᖅᑎᑦᑎᙱᑦᑐᒥᒡᓗ 
ᓇᓐᓄᖃᑦᑕᕐᓂᖅ, ᐃᓚᒌᖕᓂᙶᖅᑐᓪᓗ ᐃᓚᖏᓐᓂ 
ᓄᖑᕋᖅᑕᐅᕐᔪᐊᖅᓯᒪᓈᕆᔭᐅᓚᐅᖅᑐᑦ. 
ᑕᐃᒪᙵᓂᑦ, ᖃᓄᐃᓕᐅᕈᑕᐅᔪᑦ 
ᐊᑐᓕᖅᑎᑕᐅᓯᒪᔪᑦ ᓂᕈᕝᕕᐅᕙᒃᑐᓄᑦ, ᓲᕐᓗ 
ᐊᐅᓚᑕᐅᑦᑎᐊᖅᑐᒥᒃ ᓇᓐᓄᖃᑦᑕᕐᓂᕐᒧᑦ ᐱᓕᕆᐊᒃᓴᑦ 
ᐱᑕᖃᖅᑎᑕᐅᓯᒪᓕᕐᓂᖏᓪᓗ ᓴᐳᒻᒥᔭᐅᓪᓗᑎᒃ 
ᐱᕝᕙᐅᑦᑕᐃᓕᒪᔪᑦ, ᖁᕝᕙᓯᒋᐊᖅᑎᑦᑎᓯᒪᔪᑦ 
ᓄᓇᐃᑦ ᐃᓚᒌᖕᓂᙶᖅᑐᓂᑦ ᐊᒥᓲᑎᒋᓂᖏᓐᓂᒃ 
ᑕᐃᒃᑯᓇᓂ ᒪᑭᒪᐃᓐᓇᖅᑎᑦᑎᓂᒃᑯᑦ ᓇᓐᓄᒐᓱᖕᓂᖅ 
ᐊᑲᐅᙱᓕᐅᕈᑎᖃᓚᐅᖅᑐᓂ ᓯᕗᓂᐊᓂ 1973. 

ᑭᓯᐊᓂᓕ, ᑕᐃᒪᙵᑦ 1973ᖑᓚᐅᖅᑎᓪᓗᒍ, 
ᓇᓄᐃᑦ ᐊᑦᑕᖅᑯᓲᑕᐅᔾᔪᑎᒋᔭᖓᑦ ᐊᓯᔾᔨᕐᒪᑦ. 
ᓄᓇᕐᔪᐊᖅ ᒫᓐᓇᒃᑯᑦ ᐊᑐᖅᓯᓕᕐᒪᑦ 
ᐊᒃᓱᕈᕈᑎᒋᓐᓇᕐᓂᖅᐹᖑᑐᐃᓐᓇᕆᐊᖃᖅᑐᒥᒃ 
ᑕᐃᒪᙵᑦ ᐊᖏᕈᑎᓕᐅᓚᐅᖅᓯᒪᑎᓪᓗᒋᑦ: ᐃᓄᐃᑦ 
ᖃᓄᐃᓕᐅᕐᓂᕆᕙᒃᑕᖏᑦ ᐊᓯᔾᔨᖅᑎᑦᑎᕙᓪᓕᐊᖕᒪᑕ 
ᓄᓇᕐᔪᐊᑉ ᓯᓚᐅᑉ ᖃᓄᐃᓐᓂᕆᔭᖓᓂᒃ 
ᓱᒃᑲᓕᔪᒻᒪᕆᐊᓗᖕᒥᒃ ᐊᑦᑕᕐᓇᕈᓐᓇᑦᑎᐊᖅᖢᓂ 
ᐆᒪᔪᓕᒫᑦ ᓇᔪᒐᖃᖃᑎᒌᓗᒃᑖᕐᓄᑦ. ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᓚᖓᖅ ᖃᓄᐃᔾᔪᑕᐅᓯᒪᕗᖅ 
ᓯᑯᖃᕈᓐᓃᖅᐹᓪᓕᕐᓂᖅ ᓇᓄᕐᓄᓪᓗ ᐊᑐᕆᔭᐅᓪᓗᓂ.

ᑎᓴᒪᒋᔭᖓᓐᓂ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᕐᒥᓂ, 
ᓴᖅᑭᑎᑕᐅᓚᐅᖅᑐᒥ 2007ᒥ, ᒐᕙᒪᐅᖃᑎᒌᑦ 
ᐱᓕᕆᔩᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ (IPCC) 
ᐃᓱᒪᓕᐅᓚᐅᖅᑐᑦ:

ᓇᐅᒃᑯᑐᐃᓐᓇᖅ ᓯᓚᐅᑉ ᐊᐅᓚᕙᖕᓂᕆᔭᖓᑕ 
ᐆᓇᖅᓯᕙᓪᓕᐊᓂᕆᔭᖓ ᐊᓯᖅᑯᓐᓂᐊᙱᓚᖅ, 
ᒫᓐᓇᒃᑯᑦ ᖃᐅᔨᒪᓇᖅᓯᖕᒪᑦ 
ᑕᑯᒃᓴᐅᓂᕆᓕᖅᑕᖏᑎᒍᑦ ᓇᓂᑐᐃᓐᓇᖅ 
ᓄᓇᕐᔪᐊᕐᒥ ᓯᓚᐅᓪᓗ ᑕᕆᐅᓪᓗ 
ᓂᒡᓕᓇᕈᓐᓃᖅᐸᓪᓕᐊᓂᖓᓂᑦ, ᓇᓂᑐᐃᓐᓇᖅ 
ᐊᐳᑎᐅᑉ ᓯᑰᓪᓗ ᐊᐅᒃᐸᓪᓕᐊᓂᖓᓂᑦ, ᐊᒻᒪ 
ᓄᓇᕐᔪᐊᓕᒫᒥ ᑕᕆᐅᑉ ᖁᕝᕙᖅᐸᓪᓕᐊᓂᖓᓂᑦ…. 
ᑕᒪᓐᓇ ᑕᑯᒃᓴᐅᔪᖅ ᓄᓇᕐᔪᐊᓕᒫᒥ ᓯᓚᐅᑉ 
ᐆᓇᕐᓂᖓᑕ ᖁᕝᕙᖅᐸᓪᓕᐊᓂᕆᔭᖓ 1900ᑦ 
ᕿᑎᕈᔪᖏᓐᓂᑦ ᑕᐃᒪᐃᑎᑕᐅᔪᒥᓇᖅᐳᖅ 
ᑕᑯᒃᓴᐅᓂᕆᓕᖅᑕᖓᒍᑦ ᐱᑕᖃᕐᓂᖅᓴᐅᓂᕆᔭᖓᑕ 
ᐃᓄᖕᓄᑦ ᐱᑕᖃᖅᑎᑕᐅᔪᑦ ᐳᓪᓚᐃᑦ 
ᐆᓇᖅᓯᑎᑦᑎᕙᓪᓕᐊᓲᑦ.

ᑕᓪᓕᒪᒋᔭᐅᓐᓂ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᕐᒥᓂ, 
ᓴᖅᑭᑕᐅᓚᐅᖅᑐᒥ 2014ᒥ, ᒐᕙᒪᐅᖃᑎᒌᑦ ᐱᓕᕆᔩᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᖃᒃᑲᓐᓂᓚᐅᖅᑐᑦ:

ᐃᓄᖕᓄᑦ ᑕᐃᒪᐃᑎᑕᐅᔪᖅ ᐃᒃᐱᒋᔭᐅᓯᒪᕗᖅ ᓯᓚᐅᑉ 
ᑕᕆᐅᓪᓗ ᓂᒡᓕᓇᕈᓐᓃᖅᐹᓪᓕᕐᓂᕆᓯᒪᔭᖏᓐᓂᒃ, 
ᐊᓯᔾᔨᖅᓯᒪᓕᕐᓂᕆᔭᖏᓐᓂᒃ ᓄᓇᕐᔪᐊᓕᒫᒥ 
ᐃᒪᐅᑉ ᐊᐅᓚᓂᕆᓲᖓᓂᑦ, ᐊᓂᐅᓪᓗᓪ 
ᓯᑰᓪᓗ ᐱᑕᖃᕈᓐᓃᖅᐹᓪᓕᖅᓯᒪᓂᖏᓐᓂᑦ, 
ᓇᓂᑐᐃᓐᓇᖅ ᓄᓇᕐᔪᐊᓕᒫᒥ ᑕᕆᐅᑉ 
ᖁᕝᕙᖅᐹᓪᓕᕐᓂᕆᓯᒪᔭᖓᓐᓂᑦ, ᐊᒻᒪ 
ᓯᓚᐅᑉ ᖃᓄᐃᑉᐸᒍᓯᖓᑕ ᐃᓚᖓᒍᑦ 
ᐅᖓᑖᓅᖅᓯᒪᓕᕐᓂᖅᓴᐅᓂᖓᓂᑦ. ᑕᒪᓐᓇ 
ᖃᐅᔨᓇᕈᑎ ᐃᓄᐃᑦ ᐱᑎᑦᑎᓕᕆᖓ 
ᐊᖏᒡᓕᕚᓪᓕᖅᓯᒪᕗᖅ ᑕᐃᒪᙵᑦ ᑎᓴᒪᒋᔭᖓᓐᓂ 
ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖅ ᓴᖅᑭᓚᐅᖅᓯᒪᑎᓪᓗᒍ. 
ᑕᐃᒪᐃᓐᓂᕋᐃᓐᓇᕈᒥᓇᖅᐳᖅ ᐃᓄᐃᑦ 
ᐱᑎᑦᑎᓯᒪᓂᖃᕆᐊᒃᓴᖏᓐᓂᒃ ᑕᑯᒃᓴᐅᓯᒪᓂᖃᓕᖅᑑᑉ 
ᓯᓚᐅᑉ ᐆᓐᓇᖅᓯᕙᓪᓕᐊᓂᕆᔭᖓᓂᒃ 1900ᑦ 
ᕿᑎᕈᔪᐊᓂᑦ ᐱᒋᐊᖅᖢᒍ.

ᐃᓄᖕᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓ, 
ᓯᑯᒥᓪᓗ ᓇᔪᒐᖃᖅᐸᒃᑐᑦ ᓄᖑᑉᐸᓪᓕᐊᓂᖓ 
ᐊᕕᒃᐸᓪᓕᐊᓂᖏᑦ, ᐊᑦᑕᖅᑯᓲᑕᐅᕗᖅ ᐊᑯᓂᐅᔪᒧᑦ 
ᓇᓄᐃᑦ ᐱᑕᖃᐃᓐᓇᕈᓐᓇᓛᕐᓂᖏᓐᓄᑦ. ᓇᓄᐃᑦ 
ᐃᓕᖅᑯᓯᕆᓕᖅᑕᒥᓄᑦ ᑎᑭᐅᑎᓚᐅᖅᐳᑦ ᑕᕆᐅᑉ 
ᓯᑯᐊᓂᕐᒥᐅᑕᐅᓪᓗᑎᒃ ᐊᕐᕌᒍᐃᑦ ᑕᐅᓴᑎᑦ 
ᕼᐊᓐᓇᓚᐃᖅᓱᖅᓯᒪᕋᓴᒃᑎᓪᓗᒋᑦ, ᑕᐃᒪᐃᓐᓂᖓᓄᓪᓗ 
ᓱᖏᐅᑎᓯᒪᖕᒪᑕ, ᐊᒻᒪ ᐆᒪᔪᓐᓇᐅᑎᒋᓪᓗᒍ 
ᑕᒪᑐᒥᖓ ᓇᔪᒐᖃᕐᕕᖃᕐᓂᕐᒥᒍᑦ. ᐊᑯᓂᑲᓪᓚᒃ 
ᓄᓇᕐᔪᐊᑉ ᖃᓄᐃᑉᐸᓪᓕᐊᓂᕆᓯᒪᔭᖓᑎᒍᑦ ᓯᓚ 
ᐊᓯᔾᔨᖅᑕᐃᓐᓇᖅᐸᒃᑲᓗᐊᖅᑎᓪᓗᒍ, ᐊᓂᕐᓂᖃᕐᓇᖅᑐᒥ 
ᐱᑕᖃᕐᓂᖅᓴᐅᓕᕐᓂᕆᔭᖏᑦ ᐳᓪᓚᐃᑦ 
ᐆᓇᖅᓯᑎᑦᑎᕙᓪᓕᐊᓲᑦ ᑕᐃᒪᐃᑎᑕᐅᓯᒪᓪᓗᑎᒃ 
ᐃᓄᐃᑦ ᖃᓄᐃᓕᐅᕐᓂᕆᕙᒃᓯᒪᔭᖏᓐᓄᑦ 
ᐆᓇᕐᓂᕆᔭᑉ ᖁᕝᕙᖅᑕᕐᓂᖓ ᐊᒃᐸᖅᑕᕐᓂᖓ 
ᖁᕝᕙᓯᖕᓂᖅᓴᒦᓕᖅᑐᖅ ᖃᐅᔨᓴᖅᑕᐅᖃᑦᑕᕐᓂᒃᑯᑦ 
ᖃᐅᔨᔭᐅᓯᒪᔪᒥᑦ. ᐊᓯᔾᔨᖅᐸᓪᓕᐊᓃᑦ 
ᓱᒃᑲᒃᑎᕚᓪᓕᖅᓯᒪᔪᒻᓚᕆᐊᓘᖕᒪᑕ 
ᑕᐃᒪᐃᑎᑕᐅᓪᓗᑎ ᐃᓄᖕᓄᑦ ᐆᓇᖅᓯᑎᑕᐅᓯᒪᔪᒧᑦ 
ᐱᑕᖃᕐᓂᖅᓴᐅᓕᕐᓂᖓᓄᑦ ᐳᓪᓚᐃᑦ 
ᐆᓇᖅᓯᑎᑦᑎᕙᓪᓕᐊᓲᑦ ᐊᓂᐊᕆᑎᑕᐅᓂᖏᓐᓄᑦ. 
ᐊᑕᐅᑦᑎᒃᑰᖃᑎᒋᔭᐅᓪᓗᓂ ᐃᓄᐃᑦ ᐊᒻᒪ 
ᖃᓄᐃᓕᖁᕐᓂᕆᔭᑦ ᐅᑭᐅᖅᑕᖅᑐᕐᒥ 
ᐱᑕᖃᕐᓂᖅᓴᐅᓕᕐᒪᑕ. ᑕᒪᒃᑯᐊ ᑲᑎᖦᖢᒋᑦ 
ᐊᒃᓱᕈᕐᓇᖅᑐᖅᓯᐅᖅᐹᓪᓕᕈᑕᐅᕗᑦ 
ᓇᓄᓇᕐᓂᒃ ᓄᖑᑎᑦᑎᑦᑕᐃᓕᒪᓇᓱᖕᓂᕐᒧᑦ. 
ᓄᓇᕐᔪᐊᕐᒥ ᓇᓄᐃᑦ ᖃᓄᐃᓕᖓᓂᕆᔭᖓᑦ 
ᐊᔾᔨᒌᙱᑦᑑᑕᐅᓂᖃᕋᓗᐊᖅᑎᓪᓗᒍ, 
ᖃᐅᔨᓴᖅᑎᑦ ᓂᕆᐅᒋᔭᖃᖅᐳᑦ ᓈᒻᒪᙱᓕᐅᕈᑎᑦ 
ᐱᑕᖃᓕᕐᓂᖅᓴᐅᓕᕐᓂᐊᕆᒃᓴᖏᓐᓂᒃ ᓇᓄᐃᑦ 
ᓇᕈᕝᕕᒋᕙᒃᑕᖏᓐᓂᑦ 2000ᑦ ᐊᑐᖅᑎᓪᓗᒋᑦ. 
ᐱᕐᔪᐊᖑᕗᖅ ᐅᔾᔨᕈᓱᒋᐊᒃᓴᖅ ᓯᓚᐅᑉ ᐊᓯᔾᔨᕐᓂᖓ 
ᐊᒃᑐᐃᓯᒪᓂᐊᕐᒥᖕᒪᑦ ᓄᓇᓕᖕᒥᐅᓂᒃ, ᓄᓇᖃᖅᑳᖅᑐᑦ 
ᒪᑭᒪᔾᔪᑎᖏᓐᓂᒃ ᐃᓕᖅᑯᓯᖏᓐᓂᒡᓗ, ᐱᖁᑎᓂᒃ, 

ᐱᔨᑦᑎᕋᐅᑎᓂᒃ ᐊᒻᒪ ᐃᓅᖃᑎᒌᒍᓯᒃᑯᑦ ᐱᔭᐅᕙᒃᑐᓂᒃ 
ᓱᖏᐅᙵᔭᐅᓕᖅᑐᓂᒃ ᐱᔭᐅᖃᑦᑕᕆᐊᒃᓴᖏᑦ 
ᐆᒪᕝᕕᒋᔭᖃᖃᑎᒌᕝᕕᖕᓂᑦ ᓇᓂᑐᐃᓐᓇᖅ 
ᐅᑭᐅᖅᑕᖅᑐᕐᒥ.

2009ᒥ ᑲᑎᒪᓂᕆᔭᕐᒥ ᑦᕈᒻᓱ, ᓄᐊᕗᐃᒥ, 
ᓇᕈᕝᕕᐅᕙᒃᑐᑦ ᐊᖏᖃᑎᒌᓚᐅᖅᑐᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐊᔪᑦ ᐊᒻᒪᓗ 
ᑲᔪᓰᓐᓇᖅᑐᒥᒃ ᓯᑯᑕᖃᕈᓐᓃᖅᐸᓪᓕᐊᓂᕆᔭᖅ 
ᓯᑰᓪᓗ ᓯᖃᓕᕙᓪᓕᐊᑐᐃᓐᓇᕐᓂᖏᓐᓄᑦ 
— ᓇᔪᖅᑕᐅᓪᓗᐊᑕᖅᐸᒃᑐᖅ ᑕᒪᐃᓐᓄᑦ 
ᓇᓄᕐᓄᑦ ᐊᒻᒪᓗ ᓂᕿᒋᓛᕆᕙᒃᑕᖏᓐᓄᑦ — 
ᐊᑦᑕᖅᑯᓲᑕᐅᓛᖑᔪᑦ ᓇᓄᐃᑦ ᐱᐅᖅᓱᐊᖅᑕᐅᓂᖏᓐᓄᑦ. 
ᓂᕈᕝᕕᐅᕙᒃᑐᑦ ᐃᓕᓴᖅᓯᔪᑦ ᐃᓱᒫᓗᒃᖢᑎᒃ 
ᓱᒃᑲᔪᒥᒃ ᐊᓯᔾᔨᖅᐸᓪᓕᐊᓂᖓᓄᑦ ᐅᑭᐅᖅᑕᖅᑐᕐᒥ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᓪᓗᒥᒧᑦ 
ᐅᖃᓚᐅᖅᖢᑎᒡᓗ ᓯᕗᓂᒃᓴᒥ ᐊᓯᔾᔨᖅᑐᑦ 
ᐊᓯᔾᔨᕐᔪᐊᕐᓂᖅᓴᐅᓛᕋᓱᒋᔭᐅᓪᓗᑎᒃ. 
ᓂᕈᕝᕕᐅᕙᒃᑐᑦ ᐊᖏᖃᑎᒌᓚᐅᖅᑐᑦ 
ᐊᑯᓂᐅᔪᒧᑦ ᓇᓄᐃᑦ ᐱᐅᖅᓱᐊᖅᑕᐅᓂᖏᑦ 
ᑐᙵᕕᖃᖅᑐᖅ ᐋᖅᑭᒃᓱᐃᑦᑎᐊᕐᓂᕐᒥᒃ, 
ᐅᕝᕙᓘᓐᓃᒃ ᑲᑦᑐᖅᓯᒋᐊᖅᑐᑦᑎᓂᕐᒥᒃ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᒃ. ᑐᕌᕆᔭᐅᓂᖓᓄᑦ 
ᐃᓱᒫᓗᒋᔭᐅᕚᓪᓕᖅᐸᓪᓕᐊᓂᖓ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᓯᖏᓪᓗ ᓴᖅᑭᑉᐸᓪᓕᐊᔪᑦ, 
ᓂᕈᕝᕕᐅᕙᒃᑐᑦ ᐊᖏᖃᑎᒌᓚᐅᖅᐳᑦ 
ᐋᖅᑭᒃᓯᔭᕆᐊᒃᓴᖅ ᐱᓕᕆᖃᑎᒌᖕᓂᖃᖅᑐᒥᒃ 
ᐸᕐᓇᐅᑎᒥᒃ ᓇᓄᕐᓂᒃ ᓄᖑᑦᑕᐃᓕᑎᑦᑎᓇᓱᖕᓂᕐᒧᑦ 
ᒥᐊᓂᕆᔭᖃᕐᓂᕐᒧᓪᓗ — ᓄᓇᕐᔪᐊᓕᒫᑉ 

ᐅᑭᐅᖅᑕᖅᑑᓂᖓᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ: 
ᓄᖑᑦᑕᐃᓕᑎᑦᑎᔾᔪᑎᓕᐊᖑᔪᖅ ᓇᓄᕐᓂᒃ. 

ᑖᒃᑯᑎᒎᓇᖅ ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ 
ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᑎᒍᑦ, ᓂᕈᕝᕕᐅᕙᒃᑐᑦ 
ᓱᓕᓂᕋᐃᒃᑲᓐᓂᖅᐳᑦ ᐱᓛᕐᓂᕋᐃᔭᒥᓂᒃ ᐊᖏᕈᑎᐅᑉ  
ᐊᑖᒍᑦ ᓇᓄᐃᑦ ᓇᓗᓇᐃᖅᓯᔾᔪᑕᐅᔪᓐᓇᕐᓂᖏᓐᓂᒃ 
ᐅᑭᐅᖅᑕᖅᑑᑉ ᐆᒪᕝᕕᒋᔭᖃᖃᑎᒌᕝᕕᖏᖓᑕ 
ᐆᒪᔪᖅᑎᒍᑦ ᖃᓄᐃᙱᑦᑎᐊᖅᑑᓂᖓᓂᒃ 
ᐱᒻᒪᕆᐅᓪᓗᓂᓗ ᓄᓇᒥᙶᖅᓯᒪᓂᖓᓂᒃ 
ᓴᐳᒻᒥᔭᐅᒃᑲᓐᓂᕆᐊᖃᖅᖢᓂ. ᓂᕈᕝᕕᐅᕙᒃᑐᑦ 
ᐃᓕᓴᖅᓯᔪᑦ ᑲᔪᓯᓂᖃᖅᑐᒥᒃ ᓄᓇᕐᔪᐊᕐᒥᐅᖑᖃᑕᒌᑦ 
ᐱᓕᕆᖃᑎᒌᖕᓂᖃᕆᐊᖃᓪᓚᕆᒃᐳᑦ ᓇᓄᐃᑦ 
ᐱᒻᒪᑐᒃᑕᐅᓂᐊᖅᐸᑕ ᐱᑕᖃᖁᓪᓗᒋᑦ 
ᑭᖑᕚᕆᔪᒫᖅᑕᑦᑎᓐᓄᑦ, ᐃᓱᒪᒋᔭᐅᓪᓗᓂᓗ 
ᐊᖏᖃᑎᒌᒍᑎ ᐱᒋᐊᕐᕕᒋᔭᐅᓂᖓᓂᑦ ᐊᒻᒪ 
ᑐᙵᓂᕆᔭᐅᓗᓂ ᑖᔅᓱᒧᖓ ᐸᕐᓇᐅᑎᒧᑦ . 
2013ᒥ ᓄᓇᕐᔪᐊᓂᒃ ᑲᑎᒪᕕᒃᔪᐊᕐᑎᑦᑎᒐᒥᒃ 
ᓄᖑᑕᐅᕙᓪᓕᐊᓕᖁᓇᒋᑦ ᐱᐅᖅᓱᐊᖅᑕᐅᓂᖏᓐᓄᑦ 
ᓇᓄᐃᑦ ᒫᔅᑲᐅ, ᕋᓯᐊᒥ ᑭᒡᒐᖅᑐᐃᔪᑦ 
ᐱᔾᔪᑎᖃᖃᑎᒌᒃᑐᓂᒃ ᐊᖏᖃᑎᒌᒍᑎᒧᑦ 
ᐅᖃᐅᑕᐅᒋᐊᓪᓚᒃᑲᓐᓂᓚᐅᖅᐳᖅ 
ᐱᓂᐊᕐᓂᖃᓪᓚᕆᖕᓂᐊᕐᓂᕐᓂᖅ 
ᓇᓗᓇᐃᖅᑕᐅᓂᖏᓐᓂ ᑲᒪᒋᔭᖃᖅᑐᐃᑦ ᒥᓂᔅᑕᐃᑦ 
ᓇᓄᕐᓄᑦ ᓂᕈᕝᕕᐅᕙᒃᑐᓂ.

1. ᑖᓐᓇ ᐸᕐᓇᐅᑎ ᐊᑐᖅᑎᓪᓗᓂᐅᒃ 1973ᒥ ᐊᖏᕈᑕᐅᓚᐅᖅᑐᖅ ᐱᒋᐊᕈᑎᒋᓪᓗᒍ, ᐸᕐᓇᐅᑎ ᐱᔪᓐᓇᕐᓂᖃᙱᑦᑐᑦ 
ᑐᑭᓕᐅᕆᓂᕐᒥᒃ 1973ᒥ ᐊᖏᕈᑕᐅᓚᐅᖅᑐᒥᒃ ᐱᔪᓐᓇᐅᑎᓕᐅᖅᐸᙱᖦᖢᓂᓗ ᐊᑐᕆᐊᖃᖅᑎᑦᑎᙱᖦᖢᓂᓗ ᓯᓚᕐᔪᐊᕐᒥ 
ᒪᓕᒐᖅᑎᒍᑦ.

ᓂᕈᕝᕕᐅᕙᒃᑐᓂᑦ ᑎᑎᕋᖅᑐᑦ ᐊᒻᒪᓗ 
ᐃᑲᔪᓚᐅᖅᑐᑦ

ᐋᕐᔅ, ᔮᓐ (ᓄᐊᕗᐃᒥ ᐅᑭᐅᖅᑕᖅᑐᓕᕆᕝᕕᒃ)

ᐹᒃᑖᔾ, ᐊᓕᐊᒃᓰ (ᓄᓇᒥᙶᑦᑐᑦ ᐊᑐᖅᑕᒃᓴᓄᑦ 
ᐊᕙᑎᓕᕆᓂᕐᒧᓪᓗ ᐱᓕᕆᕝᕕᒃ ᐅᓛᓴ ᑲᑐᔾᔨᖃᑎᒌᖏᑦ)

ᐱᓕᑳᕝ, ᔅᑖᓂᔅᓛᕝ (ᐅᓛᓴᓕᒫᒧᑦ ᖃᐅᔨᔭᓴᕐᓂᓕᕆᔨᒃᑯᑦ 
ᓄᓇᒥᑦᑕᑦ ᓴᐳᑎᔭᐅᓯᒪᓂᖏᓐᓄᑦ, ᓄᓇᒥᙶᑦᑐᑦ 
ᐊᑐᖅᑕᒃᓴᓄᑦ ᐊᕙᑎᓕᕆᓂᕐᒧᓪᓗ ᐱᓕᕆᕝᕕᒃ ᐅᓛᓴ 
ᑲᑐᔾᔨᖃᑎᒌᖏᑦ)

ᑎᑉᕈᐃᓐ, ᑎᐅᕆ (ᒥᐊᓕᒐᑦ ᐃᖃᓗᖕᓄᑦ ᐆᒪᔪᕐᓄᓪᓗ 
ᐱᔨᑦᑎᕋᕐᕕᖓ)        

ᑳᓕᒐᓐ, ᒥᐊᕆ (ᒥᐊᓕᒐᑦ ᐃᖃᓗᖕᓄᑦ ᐆᒪᔪᕐᓄᓪᓗ 
ᐱᔨᑦᑎᕋᕐᕕᖓ)

ᐃᐊᑯᕐ, ᒧᐊᕐᑎᐊᓐ (ᓄᐊᕗᐃᒥ ᐊᕙᑎᓕᕆᓂᕐᒧᑦ 
ᑎᒥᖁᑎᖓ)

ᐆᑉᔅ-ᒪᐃᑉᓕᖕ, ᓲᐱ (ᑲᓛᖦᖡᑦ ᓄᓈᓐᓄᑦ ᐃᖃᓗᖕᓄᑦ, 
ᐊᖑᓇᓱᖕᓂᕐᒧᑦ ᐊᒻᒪ ᐱᕈᖅᓰᓂᕐᒧᑦ ᐱᓕᕆᕝᕕᒃ)

ᒍᐊᑕᓐ, ᐋᓐᑐᕆᐊ (ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᔨᑦᑎᕋᖅᑏᑦ, ᐊᕙᑎᓕᕆᔨᒃᑯᑦ ᑲᓇᑕᒥ)

ᕼᐊᐃᓪ, ᐲᑕ (ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᑦ, 
ᐊᕙᑎᓕᕆᔨᒃᑯᑦ ᑲᓇᑕᒥ)

ᕼᐋᓐᓯᓐ, Hᐊᐃᑎ ᒥᐊᕆ (ᑲᓛᖦᖡᑦ ᓄᓈᓐᓄᑦ 
ᐃᖃᓗᖕᓄᑦ, ᐊᖑᓇᓱᖕᓂᕐᒧᑦ ᐊᒻᒪ ᐱᕈᖅᓰᓂᕐᒧᑦ 
ᐱᓕᕆᕝᕕᒃ)

ᕼᐊᐅᒐᓐ, ᒫᕐᑕ (ᓄᐊᕗᐃᒥ ᐊᕙᑎᓕᕆᓂᕐᒧᑦ 
ᑎᒥᖁᑎᖓ)

ᔨᐊᔅᓯᓐ, ᐊᒪᓕ (ᑲᓛᖦᖡᑦ ᓄᓈᓐᓄᑦ ᐃᖃᓗᖕᓄᑦ, 
ᐊᖑᓇᓱᖕᓂᕐᒧᑦ ᐊᒻᒪ ᐱᕈᖅᓰᓂᕐᒧᑦ ᐱᓕᕆᕝᕕᒃ)

ᑯᕆᕗᕐ, ᐆᓪᒐ (ᐅᓛᓴᐅᑉ ᑲᒪᒋᔭᖃᕐᓂᕐᒧᑦ ᐱᔨᑦᑎᕐᕕᖓᑦ 
ᓄᓇᒦᙵᖅᑐᓂᒃ ᐊᑐᖅᑕᒃᓴᓂᒃ ᒥᐊᓂᕆᔭᖃᕐᓂᕐᒧᑦ, 
ᐅᓛᓴ ᑲᑐᔾᔨᖃᑎᒌᖏᑦ)

ᓗᑉᔅᑦᕈᒻ, ᐲᑕ (ᑲᓛᖦᖡᑦ ᓄᓈᓐᓄᑦ ᐃᖃᓗᖕᓄᑦ, 
ᐊᖑᓇᓱᖕᓂᕐᒧᑦ ᐊᒻᒪ ᐱᕈᖅᓰᓂᕐᒧᑦ ᐱᓕᕆᕝᕕᒃ)

ᐴᕐᕼᐊᒻ, ᑯᕋᐃᒡ (ᒥᐊᓕᒐᑦ ᐃᖃᓗᖕᓄᑦ ᐆᒪᔪᕐᓄᓪᓗ 
ᐱᔨᑦᑎᕋᕐᕕᖓ)

ᓴᐃ, ᐋᓐᑐᕆᐊᔅ ᐱᐊᓐᔭᒥᓐ (ᓄᐊᕗᐃᒥ ᐊᕙᑎᓕᕆᓂᕐᒧᑦ 
ᑎᒥᖁᑎᖓ)

ᕙᓕᐊᓐᑐᕐ, ᕇᑦᓱᓪ (ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᔨᑦᑎᕋᖅᑏᑦ, ᐊᕙᑎᓕᕆᔨᒃᑯᑦ ᑲᓇᑕᒥ)

ᕚᓐ Hᐋᕝᕈ, ᐸᐃᓱᓪ (ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᔨᑦᑎᕋᖅᑏᑦ, ᐊᕙᑎᓕᕆᔨᒃᑯᑦ ᑲᓇᑕᒥ)

ᕚᒍᕋᐃᕙᓐ, ᑕᐃᒡ (ᓄᐊᕗᐃᒥ ᐅᑭᐅᖅᑕᖅᑐᓕᕆᕝᕕᒃ 
ᐊᒻᒪ ᐃᒃᓯᕙᐅᑕᖅ ᓄᓇᕐᔪᐊᕐᒥ ᐃᓚᒌᒃᓴᑦ 
ᐱᐅᖅᓱᐊᕐᓂᕐᒧᑦ ᓄᓇᒥᐅᑕᕐᓂᒃ/ᐆᒪᔪᑦ 
ᐱᑕᖃᐃᓐᓇᕐᓂᖏᓐᓄᑦ ᐱᓕᕆᕝᕕᒃ ᓇᓄᐃᑦ ᒥᒃᓵᓄᒃ 
ᑲᐅᔨᒪᔭᖃᑦᑎᑦ)

ᐊᐅᐃᓪᑐᕐ, ᔭᐃᒻᔅ (ᒥᐊᓕᒐᑦ ᐃᖃᓗᖕᓄᑦ ᐆᒪᔪᕐᓄᓪᓗ 
ᐱᔨᑦᑎᕋᕐᕕᖓ)

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᐊ
ᒥᐊ

ᓕ
ᑲᒥ

ᐅ
ᑦ 
ᓄ
ᓈ
ᑦ

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ
1973ᒥ, ᑲᓇᑕ, ᑎᐊᓐᒫᑭ, ᓄᐊᕗᐃ, ᒥᐊᓕᒐᒃᑯᑦ 
ᐊᒻᒪ ᕋᓯᐊᒥᐅᑦ ᐊᑎᓕᐅᖅᓯᓚᐅᖅᐳᑦ ᐆᒥᖓ 
ᐊᖏᖃᑎᒌᒍᑎ ᓄᖑᑎᑦᑎᑦᑕᐃᓕᒪᓂᕐᒧᑦ ᓇᓄᕐᓂᒃ 
(ᑕᐃᒪᙵᓂᑦ ᑕᐃᔭᖅ, ᐊᖏᖃᑎᒌᒍᑎ). ᑭᒡᒐᖅᑐᐃᔨᒋᔭᑦ 
ᐱᔾᔪᑎᖃᖃᑎᒌᒃᑐᓂᑦ (ᑳᓇᑕ, ᑲᓛᖦᖡᑦ ᓄᓈᑦ, ᓄᐊᕗᐃ, 
ᕋᓯᐊ ᐊᒻᒪ ᒥᐊᓕᒐᐃᑦ) ᐅᔾᔨᕈᓱᒃᐳᑦ ᑕᐃᔅᓱᒪᓂᐅᑎᓪᓗᒍ 
ᐊᑦᑕᖅᑯᓲᑎᒋᔭᐅᓂᖅᐹᖑᓚᐅᖅᓯᒪᔪᖅ 
ᓇᓄᕐᓄᑦ ᐱᔭᕆᔭᐅᓇᓱᓗᐊᕐᓂᕆᔭᖅ, 
ᐃᓄᐃᓴᒃᖠᕚᓪᓕᐅᑕᐅᕐᔪᐊᖅᖢᓂᓗ ᐃᓚᖏᓐᓄᑦ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ ᓇᕈᕝᕕᒋᕙᒃᑕᕐᒥᖕᓂ. 
ᖃᐅᔨᒪᖃᑦᑕᐅᑎᓂᖃᖅᑐᒥᒃ ᓄᓇᕐᔪᐊᕐᒥᐅᖑᖃᑎᒌᑦ 
ᐊᒃᓱᕈᕐᓂᕆᔭᖏᓐᓄᑦ ᐊᒻᒪ ᒥᐊᓂᕆᔭᖃᑦᑎᐊᕐᓂᒃᑯᑦ 
ᓂᕈᕝᕕᐅᕙᒃᑐᓄᑦ, ᓇᓄᐃᑦ ᖃᔅᓯᐅᓂᕆᔭᖏᑦ 
ᐃᓚᖏᑎᒍᑦ ᐃᓱᐃᓴᒃᑐᒻᒪᕆᑯᓘᓕᓚᐅᕋᓗᐊᖅᖢᑎᒃ 
ᐅᓄᖅᓯᕚᓪᓕᖅᓯᒪᓕᖅᐳᑦ. 2009ᒥ, 
ᐃᓕᓴᕆᔭᐅᓚᐅᖅᑐᖅ ᑖᒃᑯᓇᙵᑦ ᐱᔾᔪᑎᖃᖃᑎᒌᒃᑐᓂᑦ 
ᓄᑖᕐᒥᒃ ᐊᖏᓂᖅᓴᒥᒡᓗ ᐊᑦᑕᖅᑯᓲᑎᒥᒃ 
ᓴᖅᑭᒃᑐᖃᖅᑐᕕᓂᖅ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. 
ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ 
ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ (ᑕᐃᒪᙵᓂᑦ ᑕᐃᔭᖅ, 
ᐸᕐᓇᐅᑎ) — ᐃᓱᒪᒃᓴᖅᓯᐅᖃᑎᒌᖕᓂᖃᖅᖢᓂ 
ᓂᕈᕝᕕᐅᕙᒃᑐᓄᑦ ᐱᒋᐊᖅᑎᑕᐅᓯᒪᔪᖅ — 
ᐱᔪᓐᓇᖅᓯᔾᔪᑎᒋᔭᐅᓯᒪᕗᖅ ᐱᓕᕆᖃᑎᖃᑦᑎᐊᕐᓂᕐᒥᒃ 
ᐊᐅᓚᑦᑎᓂᕆᔭᖃᕐᓂᕐᒧᑦ, ᖃᐅᔨᓴᕐᓂᖃᕐᓂᕐᒧᑦ ᐊᒻᒪ 
ᒥᐊᓂᕆᔭᖃᕐᓂᕐᒧᑦ ᓇᓄᕐᓂᒃ ᓇᕈᕝᕕᒋᕙᒃᑕᓕᒫᖏᓐᓂ 
ᑕᐃᒪᐃᑎᑦᑎᔾᔪᑕᐅᕗᖅ ᓂᕈᕝᕕᐅᕙᒃᑐᑦ 
ᐊᔾᔨᒌᖕᓂᖃᖅᑐᒥᒃ ᑎᑭᐅᑎᓇᓱᒃᑕᕆᐊᒃᓴᖏᓐᓂᒃ ᐊᒻᒪ 
ᐱᓕᕆᐊᖃᕋᓲᓯᖃᕐᒪᖔᑕ ᓄᖑᑎᑦᑎᑦᑕᐃᓕᒪᓂᕐᒧᑦ. 
ᐃᓕᓴᖅᓯᐅᒪᓪᓗᑎᒃ ᐊᑐᕐᓂᖄᓂᒃᑐᓂᒃ 
ᐊᐅᓚᑦᑎᔾᔪᓯᖃᕆᐊᒃᓴᖏᓐᓂᒃ, ᐸᕐᓇᐅᑎ 
ᑕᐅᑐᒃᑕᖃᓪᓗᐊᑕᖅᐳᖅ ᖃᓄᐃᔾᔪᑕᐅᔪᓂᒃ 

ᑲᒪᒋᔭᐅᔪᓐᓇᕐᓂᖅᓴᐅᔪᓂᒃ ᓄᓇᕐᔪᐊᕐᒥᐅᖑᖃᑎᒌᓄᑦ 
ᐅᕝᕙᓘᓐᓃᑦ ᓄᓈᖕᓄᑦ ᒪᕐᕉᖕᓄᑦ.

ᑖᓐᓇ ᓯᕗᓪᓕᖅᐹᖅ ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ 
ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ ᐊᕐᕌᒍᓄᑦ 
ᖁᓕᓅᖓᒐᓗᐊᖅᑎᓪᓗᒍ, ᐋᖅᑭᒋᐊᖅᑕᐅᓂᐊᖅᐳᖅ 
ᐱᒋᐊᖅᑎᑕᐅᒃᑲᓐᓂᕐᓗᓂᓗ ᑕᐃᒪᐃᑦᑕᕆᐊᖃᑐᐊᕌᖓᒥ. 
ᐸᕐᓇᐅᑎᐅᑉ ᐱᕙᓪᓕᖅᐸᓪᓕᐊᓂᕆᔭᖓ 
ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᑭᒃᑯᓗᒃᑖᓄᓪᓗ 
ᑐᓴᖅᑕᐅᑎᑕᐅᖃᑦᑕᕐᓂᐊᖅᐳᖅ ᐊᕐᕌᒎᒃ ᒪᕐᕉᒃ 
ᐊᓂᒍᕌᖓᑎᒃ. 

ᐸᕐᓇᐅᑎᒧᑦ ᑕᐅᑐᙳᐊᒐᖅ ᐊᒻᒪᓗ ᑐᕌᒐᐃᑦ

ᑕᐅᑐᙳᐊᓛᕆᔭᐅᔪᖅ ᐸᕐᓇᐅᑎᒧᑦ:

ᐊᑯᓂ ᐱᑕᖃᐃᓐᓇᕐᓂᐊᖁᓪᓗᒍ ᓇᓄᕐᓂᒃ 
ᐱᓯᒪᔭᐅᙱᑦᑐᓂᒃ ᐆᒃᑐᖅᓯᓯᒪᔾᔪᑎᒋᔭᐅᓇᔭᖅᑐᓂᒃ 
ᓯᕗᓕᕆᔭᕐᒥᓂᙵᕐᓂᕆᔭᕐᒥᒍᑦ ᑎᒥᖏᓐᓄᑦ 
ᖃᓄᐃᓕᖓᓂᖅ, ᐃᓕᖅᑯᓯᕆᔭᖅ, ᐊᒻᒪ 
ᓇᓂᑐᐃᓐᓇᖅ ᓇᔪᖅᑕᖃᕈᓐᓇᕐᓂᕆᔭᖅ ᑕᒪᒃᑯᓄᖓ 
ᐆᒪᔪᕐᓄᑦ.

ᑕᐅᑐᙳᐊᒐᖅ ᓴᖅᑭᔮᖅᑎᑦᑎᔪᖅ ᓂᕈᕝᕕᐅᕙᒃᑐᑦ 
ᐃᓱᒪᒋᔭᖃᕐᕕᒋᔭᖏᓐᓂᒃ ᓇᓄᕐᓂᒃ 
ᓄᖑᑦᑕᐃᓕᑎᑦᑎᓇᓱᖕᓂᖅ ᑲᑐᑎᓕᒍ 
ᐱᓕᕆᐊᒃᓴᕆᔭᐅᕗᖅ ᑕᕝᕙᐅᒻᒪᕆᒋᐊᖃᖅᐳᖅ 
ᓇᔪᕐᕕᐅᕙᒃᑐᖅ ᐱᔾᔪᑎᒋᓪᓗᒍ, ᐃᓕᓴᖅᓯᓪᓗᓂᓗ 
ᐱᒻᒪᕆᐅᓂᖓᓄᒃ ᓇᓄᐃᑦ ᓄᓇᖃᖅᑳᖅᑐᓄᑦ 
ᓄᓇᕐᔪᐊᓕᒫᕐᒥ ᐊᑭᐅᖅᑕᖅᑐᕐᒥᐅᑕᐅᔪᓄᑦ. 

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

(ᕋᓯᐊᒥᐅᑦ ᓄᓈᑦ)

(ᓄᐊᕙᐃᒥᐅᑦ ᓄᓈᑦ)

ᕋᓯᐊᒥᐅᑦ ᓄᓈᑦ

ᓄᐊᕙᐃᒥᐅᑦ ᓄᓈᑦ

ᓱᐃᑕᓐᒥᐅᑦ ᓄᓈᑦ

ᕕᓐ
ᓛᓐ
ᒥᐅ
ᑦ ᓄ

ᓈᑦ

ᐊᐃᔅᓛᓐᒥᐅᑦ ᓄᓈᑦ

ᐊᑯᑭᑦᑐᕐᒥᐅᑦ ᓄᓈᑦ

ᐊᒥᐊᓕᑲᒥᐅᑦ ᓄᓈᑦ

ᑲᓇᑕ

ᓛᑉᑕᕝ ᑕᕆᐅᖓ

ᑕᓯᐅᔭᕐᔪᐊᖅ

ᓄᐊᕖᔾᔭᐅᑉ ᑕᕆᐅᖓ

ᑦᓱᑦᔅᑭ
ᐅᑉ ᑕ

ᕆᐅᖓ

ᐸᕋᐅᑉ ᑕᕆᐅᖓ

ᓛᐸᑐᐊᕆᒥᐅᑦ ᑕᕆᐅᖓ

ᐅᐊ
ᓕᓂ

ᐅᑉ
 ᑕ
ᕆᐅ

ᖓ

ᐅᑭᐅᖅᑕᖅᑑᑉ ᐃᒪᕕᖓ

ᑖᓐᓇ ᑕᐅᑐᙳᐊᒐᖅ ᐱᓪᓚᑦᑖᙳᓛᕐᒪᑦ, ᓂᕈᕝᕕᐅᕙᒃᑐᑦ 
ᓴᓇᓯᒪᔪᑦ ᐱᖓᓲᔪᖅᑐᓂᒃ ᑐᕌᒐᒻᒪᕆᖕᓂᒃ:

1. ᒥᑭᒡᓕᑎᕆᓂᖅ ᐊᑦᑕᖅᑯᓲᑕᐅᔪᓂᒃ ᓇᓄᕐᓄᑦ 
ᓇᔪᒐᖃᕐᕕᖏᖏᓐᓄᓪᓗ ᐊᓯᔾᔨᕈᓐᓇᖅᑐᒥᒃ 
ᒥᐊᓂᕆᔭᖃᐅᓯᒃᑯᑦ ᑐᙵᔪᒥᒃ 
ᖃᐅᔨᒪᖃᑦᑕᐅᑎᓂᖃᖅᑐᒥᒃ ᖃᐅᔨᓴᕐᓂᖅᑕᖃᕐᓂᒃᑯᑦ 
ᐊᒻᒪ ᒥᐊᓂᕆᔭᖃᕐᓂᕐᒧᑦ ᐱᓕᕆᐊᖑᓇᓱᒃᑐᓂᒃ, 
ᐊᑐᖅᓯᓂᒃᑯᑦ ᖃᓄᐃᔾᔪᑕᐅᑐᐃᓐᓇᕆᐊᓕᖕᓂᒃ 
ᖃᐅᔨᒪᓐᓇᐅᑎᓂᒃ ᐊᒻᒪ ᑲᓲᒪᖃᑎᖃᖃᑦᑕᕐᓂᒃᑯᑦ 
ᐃᒃᐱᒋᔭᖃᖃᑕᐅᔪᓂᒃ ᐅᕝᕙᓘᓐᓃᑦ 
ᐊᒃᑐᖅᑕᐅᓯᒪᔪᓄᑦ ᐱᔾᔪᑎᖃᖃᑎᒌᒃᑐᓄᑦ;

2. ᑐᓴᐅᒪᓕᖅᑎᑦᑎᓂᖃᕐᓂᒃᑯᑦ ᑭᒃᑯᑐᐃᓐᓇᕐᓂᒃ, 
ᐊᑐᐊᒐᓕᐅᖅᑎᓂᒃ, ᐊᒻᒪ ᒪᓕᒐᓕᐅᖅᑎᓂᒃ 
ᓇᓂᑐᐃᓐᓇᖅ ᓄᓇᕐᔪᐊᕐᒥ ᐱᕐᔪᐊᖑᓂᖓᓂᒃ 
ᒥᑭᒡᓕᑎᕆᓂᕐᒥᒃ ᓯᓚᕐᔪᐊᑉ ᐃᔅᓴᒃᓯᕙᓪᓕᐊᔾᔪᑎᖏᑦ 
ᐱᔾᔪᑎᒋᓪᓗᒍ ᓇᓄᕐᓂᒃ ᓄᖑᑦᑕᐃᓕᑎᑦᑎᓇᓱᖕᓂᖅ;

3. ᑕᐃᒪᐃᑎᑦᑎᓂᖅ ᓇᓄᕐᓄᑦ ᓇᔪᒐᓪᓗᐊᑕᕆᔭᐅᕙᒃᑐᑦ 
ᐱᑕᖃᐃᓐᓇᖅᑎᑕᐅᓂᖏᑦ ᓴᐳᒻᒥᔭᐅᓯᒪᓂᖏᓪᓗ;

4. ᓇᓐᓄᒐᓱᖃᑦᑕᕐᓂᕐᒧᑦ 
ᒥᐊᓂᕆᔭᖃᐅᓯᖅᑕᖃᕐᓂᖅᑕᖃᖅᑎᑦᑎᓂᖅ 
ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᕇᖑᔪᓂᒃ 
ᓇᓄᓇᖅᑕᖃᐃᓐᓇᐅᕈᑕᐅᔪᓐᓇᕐᓂᐊᖅᑐᓂᒃ 
ᑭᖑᕚᒃᓴᕆᔭᓄᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ;

5. ᒥᐊᓂᕆᔭᖃᕐᓂᖅ ᐃᓄᐃᑦ ᓇᓄᐃᓪᓗ 
ᑲᓱᖃᑎᒌᒃᑕᕐᓂᕆᔭᖓᓂᒃ ᐃᓄᐃᑦ 
ᐊᑦᑕᕐᓇᖅᑐᒥᓯᐅᓕᖁᓇᒋᑦ ᐊᒻᒪ 

ᓇᓄᐃᑦ ᐃᑭᓕᖅᓱᖅᑕᐅᖃᑦᑕᓗᐊᖁᓇᒋᑦ 
ᑐᖁᑕᐅᑐᐃᓐᓇᖃᑦᑕᖁᓇᒋᓪᓘᓐᓃᑦ; 

6. ᑕᐃᒪᐃᑎᑦᑎᓂᖅ ᓄᓇᒋᔭᐅᑉ ᓯᓚᑖᓄᑦ ᓇᓄᕋᐅᑎᓂᒃ 
ᓂᐅᕐᕈᑎᖃᖃᑦᑕᕐᓂᖅ ᐊᑐᖅᓯᓂᖃᕋᓗᐊᕐᒪᖔᑦ 
ᓄᖑᑦᑕᐃᓕᑎᑦᑎᓇᓱᒍᓯᕐᓂᒃ ᐊᒻᒪ ᐃᔨᕋᖅᑐᕐᓂᒃᑯᑦ 
ᑐᖁᕋᐃᓂᖅ ᓂᐅᕐᕈᑎᖃᕈᒪᒧᑦ ᒪᓕᒐᑎᒎᙱᑦᑐᕐᓗ 
ᓂᐅᕐᕈᑎᖃᖅᑐᖃᖃᑦᑕᕐᓂᖅ ᓄᖅᑕᖅᑎᓯᒪᖁᓪᓗᒍ.

ᓇᓄᐃᑦ ᒥᒃᓵᓄᑦ ᑐᓴᐅᒪᑎᑦᑎᔾᔪᑎᑦ

ᑎᑎᕋᖅᑕᐅᓯᒪᓂᖃᖅᖢᓂ 
ᐊᑦᑕᖅᑯᓲᑕᐅᓕᕈᓐᓇᖅᑑᓂᕋᖅᑕᐅᓪᓗᓂ ᓄᓇᕐᔪᐊᕐᒥ 
ᐃᓚᒌᒃᓴᑦ ᐱᐅᖅᓱᐊᕐᓂᕐᒧᑦ ᓄᓇᒥᐅᑕᕐᓂᒃ 
(IUCN) ᐊᑦᑕᒻᑯᓲᑕᐅᓕᖅᑐᓄᑦ ᑎᑎᕋᖅᑕᐅᓯᒪᔪ 
ᑎᒍᑦ, ᓇᓄᖅ, ᐊᖏᓂᖅᐹᖑᔪᖅ ᓇᓅᓂᕋᖅᑕᓂ, 
ᓄᓇᕐᔪᐊᓕᒫᑉ ᐅᑭᐅᖅᑕᖅᑐᖃᕐᕕᐊᓂ 
ᓯᑯᖃᖅᑐᒦᑦᑕᕆᐊᓕᐅᓪᓗᓂ ᐃᕐᓂᐅᓲᖑᓪᓗᓂ 
ᐱᔭᖃᕋᓱᒃᑎᖃᒻᒪᕆᙱᖦᖢᓂ. ᓄᓇᕐᔪᐊᓕᒫᒥ 
20,000–25,000ᐸᓗᖏᓐᓃᓐᓇᓱᒋᔭᐅᕗᑦ ᓇᓄᐃᑦ, 
19ᖑᓪᓗᑎᒃ ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏ 
(ᓄᓇᒃᑯᑦ ᓇᓃᓐᓂᕆᔭᖏᓐᓂ) ᐊᔾᔨᒌᙱᑦᑑᑎᓂᒃ 
ᖃᐅᔨᒪᔭᐅᓂᖃᖅᖢᑎᒃ, ᓇᓂᑐᐃᓐᓇᖅ ᓄᓇᕐᔪᐊᓕᒫᑉ 
ᐅᑭᐅᖅᑕᖅᑐᖃᕐᕕᐊᓂ. ᓇᕈᕝᕕᐅᕙᒃᑐᖅ ᓄᓇᒃᑯᑦ 
ᑕᕆᐅᒃᑯᓪᓗ ᐊᖏᓂᖃᐸᓗᒃᐳᖅ 23 ᒥᓕᐊᓐ ᑭᓛᒥᑕᑦ 
ᑭᑉᐹᕆᒃᑐᑦ. 

ᓂᕿᑑᒪᔨᐅᓂᖅᐹᖑᓪᓗᓂ ᓇᓅᓂᕋᖅᑕᓂ, ᓇᓄᐃᑦ 
ᓇᑦᑎᖅᑑᒪᒡᒍᕗᑦ ᑭᓯᐊᓂ ᐅᒡᔪᒐᓱᒃᐸᒃᑭᓪᓗᑎᒃ, 
ᖃᐃᕈᓕᖕᓂᒡᓗ, ᐊᐸᓂᒡᓗ ᐊᒻᒪ ᐊᐃᕕᕐᓂᒃ. 



VIII ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᖃᐅᔨᔭᐅᕙᒃᓯᒪᒋᕗᓪᓗ ᓯᓗᑑᒪᔪᑦ ᓲᕐᓗ ᐊᐃᕕᕐᓂᒃ, ᐊᒻᒪ 
ᓈᒻᒪᖅᑯᑦᑎᔭᕌᖓᒥᒃ ᐊᓯᖏᓐᓂᒃ ᓂᕆᕙᒃᑭᕗᑦ ᓲᕐᓗ 
ᒪᓐᓂᖕᓂᒃ. ᓇᓄᐃᑦ ᓯᑯᒥᓯᐅᒐᔪᒃᐳᑦ. ᓇᔪᖅᑕᖃᕌᖓᒥᒃ 
ᑐᕙᐃᖅᑕᖅᑐᒥᒃ ᓄᓈᖅᐸᒃᐳᑦ ᓯᑯᒃᑲᓐᓂᖅᓰᓪᓗᑎᒃ 
ᓂᕆᙱᓴᐃᓐᓇᒡᒍᓪᓗᑎᒃ ᓄᓈᖅᓯᒪᓂᕐᒥᓂᒃ. ᓇᔾᔨᔪᑦ 
ᓇᓂᑐᐃᓐᓇᐸᓗᒃ ᐃᑎᖅᓴᓕᐅᖅᖢᑎᒃ ᑎᓯᒐᓕᐅᖅᐸᒃᐳᑦ 
ᓄᓇᒥ ᓯᕕᖓᓂᕐᒥ ᐊᐳᒻᒥ, ᓯᒡᔭᖅᐸᓯᒐᔪᒃᖢᑎᒃ, 
ᑭᓯᐊᓂᓕᑦᑕᐅᖅ ᖃᐅᔨᔭᐅᕙᒃᓯᒪᒋᕗᑦ ᓯᑯᑐᖅᑲᓂ 
ᑎᓯᒐᖃᖅᑎᓪᓗᒋᑦ ᐅᑭᐅᖅᑕᖅᑑᑉ ᐃᓚᖓᓂ, ᐊᒡᓛᑦ 
ᕿᖁᒪᔫᒐᓗᐊᕐᒥ ᐃᔾᔪᕐᒥ ᑐᐊᐸᔮᕐᒥᓘᓐᓃᑦ ᐊᒻᒪ 
ᓄᓇᐅᑉ ᕿᖁᒪᐃᓐᓇᕐᓂᕆᕙᒃᑕᖓ ᐊᐅᒪᓂᐊᓂ.

ᐅᓄᖅᓯᕙᓪᓕᐊᓂᕆᓲᖓᑦ ᐊᔾᔨᒋᔭᐅᐸᓗᑐᐃᓐᓇᖅᐳᖅ 
ᐆᒪᑯᑖᒃᐸᒃᑐᓄᑦ ᕿᑐᕐᖏᐅᕌᓚᓇᑎᒃ. ᐊᖑᑎᑦ 
ᓄᓕᐊᖅᐸᓕᖅᐸᒃᐳᑦ ᒫᐅᑭᐅᖃᓕᕌᖓᒥᒃ 8ᓂᑦ 
10ᒧᑦ, ᐊᕐᓇᑦ ᓄᓕᐅᖅᐸᓕᖅᐸᒃᖢᑎᒃ 4ᓂᑦ 6ᒧᑦ 
ᐅᑭᐅᖃᓕᕌᖓᒥᒃ. ᐊᕐᓇᑦ ᐃᕐᓂᐅᖅᑕᑐᐊᖃᒡᒍᕗᑦ 
ᐃᓛᓐᓃᑦ ᒪᕐᕈᓕᕙᒃᖢᑎᒃ, ᐆᒪᔪᓐᓇᕌᖓᒥᒃ 
ᐊᒫᒪᒃᐸᒍᓐᓃᒡᒍᕗᑦ ᒪᕐᕉᖕᓂᒃ ᐅᑭᐅᖃᓕᕌᖓᒥ. 
ᖃᔅᓰᓐᓇᐸᓗᐃᑦ ᓇᓄᐃᑦ ᐱᓯᒪᔭᐅᙱᑦᑐᑦ ᐊᕐᕌᒍᑦ 25 
ᐅᖓᑖᓄᑦ ᐆᒪᑯᑖᒃᑎᒋᕙᒃᐳᑦ.

ᐊᑦᑕᖅᑯᓲᑕᐅᔪᑦ ᓇᓄᕐᓄᑦ

ᐱᔾᔪᑎᒋᓪᓗᒍ ᑖᓐᓇ ᐸᕐᓇᐅᑎ, ᓂᕈᕝᕕᐅᕙᒃᑐᑦ 
ᐊᖏᖃᑎᒌᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᓂᖏᓐᓂᒃ 
ᖃᓄᐃᓕᐅᕈᓐᓇᕐᓂᕆᔭᖏᓐᓂᒃ ᓈᒻᒪᒃᑲᔭᖅᑐᓂᒃ 
ᐊᒡᒋᖅᑐᓂᒃ ᐊᕐᕌᒍᓂᒃ ᖁᓕᓂᒃ. 7ᖑᔪᑦ 
ᐊᑦᑕᖅᑯᓲᑎᒻᒪᕇᑦ ᓇᓗᓇᐃᖅᑕᐅᓯᒪᔪᑦ 
ᐊᒃᑐᖃᕌᓂᖕᓂᖏᓐᓂᒃ, ᐅᕝᕙᓘᓐᓃᑦ 
ᐊᒃᑐᐊᓛᖑᔪᒃᓴᐅᓛᖅᑐᑦ ᓇᓄᕐᓂᒃ 
ᓇᔪᒐᖃᕐᕕᖏᓐᓂᒡᓗ ᐊᕐᕌᒍᓂ ᐊᒡᒋᖅᑐᓂ ᖁᓕᓂᒃ. 
ᑖᒃᑯᐊ ᐊᑦᑕᖅᑯᓲᑕᐅᔪᑦ ᑐᕌᕆᔭᐅᔭᕆᐊᖃᖅᑐᑦ 
ᐊᕐᕌᒍᓂ ᐊᒡᒋᖅᑐᓂ ᖁᓕᓂ ᐊᑯᓂᐅᔪᒧᑦ 
ᓇᓄᐃᑦ ᐊᒃᑐᐊᔭᐅᕐᓗᓛᙱᒻᒪᑕ. ᐊᑦᑕᖅᑯᓲᑕᐅᔪᑦ 
ᐅᑯᐊᖑᕗᑦ: ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, 
ᖃᓂᒻᒪᖕᓇᐃᑦ, ᐃᓄᖕᓄᑦ ᑐᖁᑎᑦᑎᔾᔪᑕᐅᔪᑦ, 
ᐅᔭᕋᒃᓯᐅᕐᓂᕐᒧᑦ ᐆᒻᒪᖅᑯᓯᕆᓂᕐᒨᖓᔪᓄᓪᓗ ᕿᓂᕐᓃᑦ 
ᐲᔭᐃᕙᓪᓕᐊᓃᓪᓗ, ᓱᕈᕐᓇᖅᑐᑦ ᐊᒻᒪ ᓱᕈᖅᓯᒪᔪᑦ, 
ᐅᒥᐊᕐᔪᐊᒃᑰᖅᑕᕐᓂᖅ ᐊᒻᒪᓗ ᐳᓚᕋᕐᓂᖅ ᐊᒃᑐᐊᔪᓪᓗ. 
ᐊᑦᑕᖅᑯᓲᑎᑦ ᐊᓯᖏᓐᓄᑦ ᐊᒃᑐᖅᑕᐅᔪᓐᓇᕐᒪᑕ 
ᑕᐃᒃᑯᐊᓗ ᐊᓯᖔᖏᓐᓂᒃ ᐊᒃᑐᖅᓯᓗᑎᒃ, 
ᑕᒪᒃᑭᖅᓯᒪᓗᑎᒃ ᐊᒃᑐᖅᑕᐅᔪᑦ ᑐᕌᖅᑕᐅᓛᕐᒥᔪᖅ 
ᐸᕐᓇᐅᑎᒥ.

ᖃᓂᒻᒪᖕᓇᐃᑦ ᐊᒻᒪᓗ ᐆᒪᔪᓂᒃ ᐆᒪᕝᕕᖃᖅᑐᑦ ᓇᓄᕐᓂ 
ᐱᑕᖃᕋᔪᙱᓈᖅᑕᐅᓯᒪᔪᑦ. ᑭᓯᐊᓂ, ᐅᑭᐅᖅᑕᖅᑑᑉ 
ᓯᓚᖓ ᐅᖅᑰᓯᕙᓪᓕᐊᑎᓪᓗᒍ, ᐅᓄᖅᑐᑲᓪᓚᐃᑦ 
ᖃᓂᒪᓐᓇᐅᔪᒧᑦ ᑎᑭᑕᐅᓇᔭᕆᐊᒃᓴᖏᑦ ᐱᑕᖃᖅᐳᖅ, 
ᑕᐃᒫᑦᑕᐃᓐᓇᖅᑕᐅᖅ ᐊᒃᑐᖅᑕᐅᓇᔭᕐᓂᕆᔭᖅ ᐊᒻᒪ 
ᓵᓚᒋᔭᐅᓴᕋᐃᓐᓂᕆᓇᔭᖅᑕᖅ ᐱᑕᖃᓕᐅᓂᒃᑯᑐᓄᑦ 
ᓴᖅᑭᑉᐸᓪᓕᐊᔪᓄᓪᓗ ᖃᓂᒪᓐᓇᕐᓄᑦ. ᑕᒪᒃᑯᓄᖓ 
ᐊᒃᑐᖅᑕᐅᓂᖅ ᓂᐱᕐᔪᐊᖑᓂᖅᓴᐅᓕᖅᐹᓪᓕᕋᔭᖅᐳᖅ 
ᓇᓄᐃᑦ ᓂᕿᒃᓴᖃᑦᑎᐊᙱᑲᑕᒃᓯᒪᓕᖅᐸᑕ ᐊᒻᒪ 
ᐊᐅᖕᒥᒍᑎᑦ ᐊᔾᔨᒌᙱᑦᑑᑕᐅᙱᓗᐊᕐᓂᕐᒥᓄᑦ.

ᑕᒪᒃᑭᖅᖢᒋᑦ ᐃᓄᖕᓄᑦ ᑐᖁᑎᑦᑎᔾᔪᑕᐅᔪᑦ (ᐃᓚᐅᓪᓗᑎᒃ 
ᖃᐅᔨᔭᐅᓯᒪᓪᓗᑎᒃ ᓇᓐᓄᒃᑕᖃᕐᓃᑦ, ᐃᔨᕋᖅᑐᕐᓂᒃᑯᑦ 

ᑐᖁᕋᐃᓂᖅ ᓂᐅᕐᕈᑎᖃᕈᒪᒧᑦ, ᐃᓄᐃᑦ ᓇᓄᐃᓪᓗ 
ᑲᑎᓂᕐᓗᒃᓯᒪᓂᕆᔭᖏᑦ, ᐊᒻᒪ ᓇᓄᐃᑦ ᑐᖁᑕᐅᔪᑦ 
ᖃᓄᑐᐃᓐᓇᖅ ᐃᓄᐃᑦ ᖃᓄᐃᓕᐅᕐᓂᕆᔭᖏᑎᒍᑦ) 
ᒫᓐᓇᒃᑯᑦ ᑕᒪᒃᑯᐊ ᐊᑦᑕᖅᑯᓲᑕᐅᙱᓚᑦ 
ᓄᓇᐃᑦ ᐱᑕᖃᕐᓂᕆᔭᖏᓐᓄᑦ ᓄᓇᕐᔪᐊᓕᒫᒥ 
ᐅᑭᐅᖅᑕᖅᑐᖃᖅᑐᓂ. ᑕᒪᒃᑯᓂᖓ ᐲᖅᓯᓂᖅ, 
ᐊᑦᑕᕐᓇᖅᑐᒃᑯᓲᑕᐅᓕᖅᐸᒍᓐᓇᖅᐳᑦ ᐃᓛᒃᑯᑦ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ ᓇᓐᓄᒃᑕᖃᖃᑦᑕᕐᓂᖅ 
ᐊᐅᓚᑕᐅᓯᒪᙱᑉᐸᑦ ᐅᕝᕙᓘᓐᓃᑦ ᐱᒻᒪᑐᒃᑕᐅᓂᕆᔭᖏᑦ 
ᑲᔪᓯᑎᑕᐅᖏᓐᓇᕈᓐᓇᙱᑉᐸᑦ.

ᐱᑕᖃᓕᖅᐸᓪᓕᐊᓂᕆᔭᖏᑦ ᐅᔭᕋᒃᓯᐅᕐᓂᕐᒧᑦ 
ᐆᒻᒪᖅᑯᓯᕆᓂᕐᒨᖓᔪᓄᓪᓗ ᕿᓂᕐᓃᑦ 
ᐲᔭᐃᕙᓪᓕᐊᓃᓪᓗ, ᐃᓚᓯᕝᕕᒋᓯᒪᔭᖃᖅᖢᓂ 
ᐅᓄᖅᓯᕙᓪᓕᐊᓂᕆᔭᖅ ᐅᒥᐊᕐᔪᐊᒃᑰᖅᐸᒃᑐᓄᑦ 
ᐱᔾᔪᑕᐅᓪᓗᓂ ᓯᑯᙱᔅᓲᔭᕐᓂᖅᓴᐅᖃᑦᑕᓕᕐᓂᖅ, 
ᐱᑕᖃᑐᐃᓐᓇᕆᐊᖃᕐᓂᖅᓴᐅᔾᔪᑕᐅᔪᓐᓇᖅᐳᖅ 
ᐅᖅᓱᐊᓗᖕᒥᒃ ᑯᕕᔪᖃᕐᓂᕐᒥᒃ ᐅᑭᐅᖅᑕᖅᑑᑉ ᑕᕆᐅᖓᑕ 
ᐊᕙᑎᐊᓂ. ᓇᓄᐃᑦ ᐅᖅᓱᐊᓗᖕᒥᒃ ᑯᕕᔪᖃᕋᔭᖅᐸᑦ 
ᖃᕗᒃᓴᕋᐃᓐᓇᔭᖅᐳᑦ ᑎᒥᖏᑕ ᐆᖅᑰᑎᑦᑐᓐᓇᕐᓂᕆᔭᖓ 
ᓂᒡᓕᒋᐊᕈᓐᓇᕐᓂᕆᔭᖓᓗ ᐊᒃᑐᖅᑕᐅᓇᔭᕐᒪᑦ 
ᐅᖅᓱᖅᑎᕐᓂᕐᒥᑦ. ᑐᖁᓐᓇᖅᑐᖅᑐᓯᒪᓕᕈᓐᓇᕆᕗᑦ 
ᐅᖅᓱᐊᓗᖕᒥᒃ ᐄᖅᑲᕌᖓᒥᒃ ᒥᖅᑯᕐᒥᓂᒃ 
ᓴᓗᒻᒪᖅᓴᐃᓪᓗᑎᒃ ᐅᕝᕙᓘᓐᓃᑦ ᓱᕈᖅᓯᒪᔪᖅᑯᑦᑕᕌᖓᒥᒃ 
ᓂᕿᒃᓴᖅᓯᐊᕆᔭᒥᓂᒃ. ᕿᓂᕐᓃᓪᓗ ᐅᔭᕋᒃᓯᐅᕐᓃᓪᓘ 
ᐅᑭᐅᖅᑕᖅᑐᒥ ᐃᓗᐃᓕᕐᒦᒐᔪᒃᑲᓗᐊᖅᐳᖅ 
(ᓇᓄᐃᑦ ᓇᕈᕝᕕᒋᒐᔪᙱᑕᖓᓂ), ᐅᓄᖅᑐᑦ 
ᐅᔭᕋᖕᓂᐊᕐᓂᕐᒧᑦ ᐱᓕᕆᐊᒃᓴᕆᔭᑦ ᐊᑐᖅᑕᒃᓴᒥᖕᓂᒃ 
ᓴᓇᔭᖃᖅᐸᒃᐳᑦ ᓇᓄᐃᑦ ᓇᔪᖅᐸᒃᑕᖏᓐᓂ 
ᑕᒪᓐᓇᓗ ᒥᐊᓂᕆᔭᐅᑦᑎᐊᙱᑐᐊᕈᓂ ᓇᓄᕐᓂᒃ 
ᐊᒃᑐᐃᓯᒪᓂᕐᓗᒃᑲᔭᖅᐳᖅ. ᐅᑭᐅᖅᑕᖅᑐᕐᒥ 
ᓄᓇᓖᑦ ᐱᕈᖅᐸᓪᓕᐊᑎᓪᓗᒋᑦ ᐊᒻᒪ ᓴᓇᔭᖃᕐᕖᑦ 
ᐱᑕᖃᓕᖅᐸᓪᓕᐊᑎᓪᓗᒋᑦ, ᑕᕆᐅᑉ ᐃᖅᑲᖓᓂᑦ 
ᐅᖅᓱᐊᓗᒃᓯᐅᕐᓂᖅ ᐊᒻᒪ ᐅᔭᕋᖕᓂᐊᕐᓂᖅ 
ᐱᑕᖃᓕᕐᓂᐊᖅᐳᖅ ᓇᓄᐃᑦ ᓇᔪᖅᐸᒃᑕᖏᓐᓂ, 
ᑲᓴᖅᑕᐅᑐᐃᓐᓇᕆᐊᖃᓕᕐᓂᖅᓴᐅᓗᑎᒃ 
ᓱᕈᕐᓇᖅᑐᓄᑦ ᓱᕈᖅᓯᒪᔪᓄᑦ ᐊᒻᒪ ᐃᓄᐃᑦ ᓇᓄᐃᓪᓗ 
ᑲᓱᖅᑕᕐᓂᕆᔭᖓᓄᑦ.   

ᓱᕈᕐᓇᖅᑐᑦ ᐊᒻᒪ ᓱᕈᖅᓯᒪᔪᑦ ᓄᓇᕐᔪᐊᑉ 
ᑭᓱᓕᐅᕐᕕᖃᕐᕕᒋᔭᖏᓐᓂᑦ ᐅᑭᐅᖅᑕᖅᑐᕐᒧᐊᖅᐸᒃᑐᑦ 
ᓯᓚᒃᑯᑦ ᑕᕆᐅᓪᓗ ᐃᖏᕐᕋᓂᕆᕙᒃᑕᖓᒍᑦ. 
ᐅᑭᐅᖅᑕᖅᑑᑉ ᐃᓚᖓᓂ, ᓂᕐᔪᑎᓂ ᐊᖏᓛᖑᖃᑕᐅᔪᑦ, 
ᓲᕐᓗ ᓇᓄᐃᑦ, ᓱᕈᕐᓇᖅᑐᓄᑦ ᐊᒃᑐᖅᑕᐅᓯᒪᕐᔪᐊᖅᑐᑦ. 
ᓱᕈᕐᓇᖅᑐᖅᑕᖃᕐᓂᖓ ᐊᒃᑐᐊᔭᐅᕐᓗᒍᓐᓇᖅᑐᖅ 
ᐊᒥᓱᓄᑦ ᑎᒥᒧᑦ ᐊᑐᖅᑕᐅᕙᒃᑐᓂᒃ.  ᓱᕈᕐᓇᕐᓇᖅᑐᑦ 
ᐱᑕᖃᕐᓂᕆᔭᖏᑦ ᐊᒃᑐᐃᓂᕐᓗᒃᓯᓯᒪᔪᓐᓇᖅᐳᑦ 
ᑎᒥᖏᑕ ᐆᒪᓂᕐᒧᑦ, ᕿᓕᖅᓯᓇᕈᓘᔭᖏᓐᓂᒃ, 
ᐊᓐᓇᐅᒪᔾᔪᑎᖃᕈᓐᓇᕐᓂᕆᔭᖏᓐᓂᒃ ᐊᒻᒪ 
ᕿᑐᕐᖏᐅᕐᓂᕐᒧᑦ ᐊᐅᓚᔾᔪᓯᕆᕙᒃᑕᖏᓐᓂᒃ 
ᐊᒃᑐᖅᑕᐅᓯᒪᓇᔭᖅᖢᑎᒃ ᐃᖕᒥᒃᑯᑐᐃᓐᓇᕐᓘᓐᓃᑦ 
ᓇᓅᖃᑎᒌᖑᔪᓄᓪᓘᓐᓃᑦ. ᐱᕐᓗᒍᓯᖅᓯᒪᓕᕈᑎᒃ ᓇᓄᐃᑦ 
ᐊᔪᖅᓴᕐᓂᖅᓴᐅᓕᖅᐹᓪᓕᕈᑕᐅᑐᐃᓐᓇᕆᐊᖃᖅᐳᑦ 
ᐋᖅᑭᒍᑎᔭᕆᐊᒃᓴᖅ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ 
ᐊᒻᒪ ᓯᑯ ᓇᔪᖅᐸᒃᑕᖃᕐᕕᒋᔭᖓᑦ ᒥᑭᒡᓕᕙᓪᓕᐊᓗᓂ 
ᑕᐃᒪᐃᑎᑕᐅᓗᓂ ᐅᑭᐅᖅᑕᖅᑑᑉ ᐊᕙᑖᑕ 
ᐆᓇᖅᓯᕙᓪᓕᐊᓂᖓᓄᑦ. 



ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ IX

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᐊᕐᕌᒍᑕᒫᑦ ᓯᑯᕙᒍᓯᕆᔭᐅᑉ ᒥᑭᒡᓕᕚᓪᓕᖅᓯᒪᓂᖓᓄᑦ 
ᐊᒻᒪ ᓯᑯᖃᙱᓐᓂᖅᑕᖃᓕᕐᓂᖅᓴᐅᓂᖓᓄᑦ 
ᐅᓄᖅᓯᕚᓪᓕᕈᑕᐅᓯᒪᕗᖅ ᐅᒥᐊᕐᔪᐊᒃᑰᖅᑕᕐᓂᕐᒥᒃ 
ᐅᑭᐅᖅᑕᖅᑐᒥ, ᐅᓄᖅᓯᕚᓪᓕᒃᑲᓐᓂᕐᓂᐊᕆᐊᒃᓴᖏᑕᓗ 
ᖁᓚᕆᔭᐅᓇᓂ ᓂᕆᐅᒋᔭᐅᓂᖓᑦ 
ᐊᐅᔭᒃᑯᑦ ᓯᑯᑕᖃᖃᑦᑕᓛᕈᓐᓃᕋᔭᕆᐊᒃᓴᖓ 
ᐅᑭᐅᖅᑕᖅᑐᒥ 2020-50 ᑎᑭᐅᑎᓯᒪᓕᖅᐸᑦ. 
ᐅᒥᐊᕐᔪᐊᒃᑰᖅᑐᖃᖃᑦᑕᕐᓂᖅᓴᐅᓂᕐᓄᑦ 
ᐊᒃᑐᐃᓯᒪᓂᕆᔭᖅ ᓇᓄᕐᓄᑦ ᐃᓚᖃᖅᐳᑦ 
ᐸᕝᕙᑎᑕᐅᓂᖅ, ᓯᑯᐃᑦ ᒥᑭᑦᑑᑕᐅᓂᖅᓴᐅᓂᖏᑦ 
(ᓯᑯᓯᐅᑎᓂᑦ), ᓱᕈᖅᓯᒪᔪᑦ, ᐊᒻᒪ ᐱᑕᖃᓕᕐᓂᖏᑦ 
ᐅᒥᐊᕐᔪᐊᒥᑦ ᐊᒃᑕᑯᐃᑦ/ᐳᒃᑕᓪᓚᒃ-ᑎᒃᑕᐅᕋᕐᓂᑯᑦ, 
ᐊᒻᒪ ᐱᑕᖃᕐᓂᖅᓴᐅᓕᕐᓗᓂ ᐃᓄᐃᑦ ᓇᓄᐃᓪᓗ 
ᑲᓱᖅᑕᕐᓂᕆᔭᖓ ᑕᐃᒪᐃᓐᓂᖓᓄᓪᓗ 
ᓴᐳᑎᓯᒪᓇᓱᒃᑐᓄᑦ ᑐᖁᑕᐅᓂᕆᔭᖏᑦ.

ᐊᒃᑐᐊᔭᐅᔪᑦ ᐳᓚᕋᕐᓂᕐᒧᑦ ᐊᒃᑐᐊᔪᓄᓪᓗ 
ᖁᕝᕙᓯᒋᐊᓛᕋᓱᒋᔭᐅᔪᑦ ᐃᓄᒃᑕᖃᕐᓂᖅᓴᐅᓕᕐᓂᖓᓄᑦ 
ᓇᓄᐃᑦ ᓇᔪᒐᖃᕐᕕᖏᓐᓂ. ᐃᓚᐅᕗᖅ 
ᐃᖏᕐᕋᔪᖃᖃᑦᑕᕐᓂᖅᓴᐅᓕᕐᓂᖓ ᓇᓄᐃᑦ 
ᓇᔪᒐᖃᕐᕕᓪᓗᐊᖏᓐᓂ, ᐃᓄᐃᓪᓗ ᓇᓄᓇᐃᓪᓗ 
ᑲᓲᑎᑦᑕᕐᓂᖓᓂᒃ ᐱᑕᖃᕐᓂᖅᓴᐅᓕᕈᑕᐅᓗᓂ, ᐊᒻᒪᓗ 
ᐸᒡᕕᓇᕈᓐᓇᖅᖢᑎᒃ ᑎᓯᒐᕐᒦᑦᑐᓄᑦ ᐊᑎᖅᑕᓛᓕᖕᓄᑦ 
ᐊᒻᒪ ᐊᑎᖅᑕᓕᖕᓄᑦ.

ᒥᐊᓂᕆᔭᖃᐅᓰᑦ

ᐊᕐᕌᒎᓚᐅᖅᑐᓂ 40ᓂ, ᐱᕙᓪᓕᖅᓯᒪᓂᖅᑕᓕᕐᔪᐊᕌᓗᒃ 
ᓄᓇᒋᔭᕐᒥ ᐊᒻᒪ ᒪᓕᒐᓕᐅᖅᐸᒃᑑᖃᑎᒌᖑᔪᑦ 
ᐋᖅᑭᒃᓯᖃᑦᑕᐅᑎᓂᕆᓯᒪᔭᖏᑎᒍᑦ 
ᐱᔾᔪᑎᒋᓪᓗᒋᒃ ᓇᓄᓂᕐᒥᒃ ᖃᐅᔨᔭᖅᓯᕙᖕᓂᖅ 
ᒥᐊᓂᕆᔭᖃᕐᓂᕐᓗ..ᐊᓯᔾᔨᕈᓐᓇᖅᖢᓂ 
ᒥᐊᓂᕆᔭᖃᐅᓯᖅ ᐱᒋᐊᕈᑕᐅᓯᒪᕗᖅ ᑕᒪᒃᑯᓂᖓ 
ᖃᓄᐃᓕᐅᕐᓂᕆᔭᕐᓂᒃ ᐊᒻᒪ ᐃᓱᒪᓕᐅᕈᑕᐅᔪᑦ 
ᓄᑖᙳᖅᑎᑕᐅᕙᓪᓕᐊᖏᓐᓇᖅᑎᑦᑎᓯᒪᑎᖦᖢᒋᑦ 
ᑐᐃᒪᓕᖅᑕᐅᕙᓪᓕᐊᔪᑦ ᒪᓕᒃᖢᒋᑦ.  
ᖃᐅᐃᓕᐅᖃᑎᒌᒍᓰᑦ ᐅᓄᖅᑐᑦ ᐋᖅᑭᒃᑕᐅᓯᒪᕗᑦ 
ᒪᓕᒐᑎᒎᖓᓪᓗᑎᒃ ᒪᓕᒐᑎᒎᖓᙱᒃᑲᓗᐊᖅᖢᐊᖅᖢᑎᒃ 
ᐊᑐᖅᑕᐅᔭᕆᐊᖃᓕᖅᑎᓯᒪᔪᑎᒍᑦ. 

ᐅᑭᐅᖅᑕᖅᑐᕐᒥ, ᓇᓄᐃᑦ ᒥᐊᓂᕆᔭᐅᕙᒃᑐᑦ 
ᒐᕙᒪᐅᔪᓄᑦ ᑐᙵᕕᒋᔭᐅᓪᓗᑎᒃ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ. ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᑦ ᖄᖐᓯᒪᔪᑦ ᓄᓇᓂᒃ 
ᒪᓕᒐᓕᐅᖅᑕᕐᕕᒋᔭᐅᕙᒃᑐᓂᒃ ᑕᕆᐅᑉ 
ᓴᑦᑎᖕᓂᕐᔪᐊᖓᓅᖓᓗᓪᓗᒍ, ᓯᓚᕐᔪᐊᕐᒥ 
ᑐᙵᕕᒋᔭᐅᓪᓗᑎᒃ ᐊᖏᖃᑎᒌᒍᑏᑦ 
ᐃᓚᖓᒍᑦ ᓴᐳᒻᒥᕙᒃᑐᑦ. ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ ᐊᑕᐅᓯᐅᙱᑦᑐᒧᑦ 
ᓄᓇᕐᔪᐊᕐᒧᙵᐅᕙᒃᑐᓄᑦ ᑭᓯᐊᓂ ᐊᑐᓂ ᓄᓇᕐᔪᐊᑉ 
ᑮᓇᐅᔭᓕᐅᕐᕕᒋᔪᓐᓇᖅᑕᖏᓐᓃᖏᓐᓇᖅᐸᒃᑐᑦ, 
ᐋᖅᑭᒃᑕᐅᓯᒪᔪᑦ ᓄᓇᐃᑦ ᒪᕐᕉᑦᑕᕐᓗᑎᒃ ᐊᖏᖃᑎᒌᒍᑏᑦ 
ᒥᐊᓂᕆᔭᐅᓂᖏᓐᓄᑦ ᑖᒃᑯᐊ ᑕᒪᐃᓐᓄᙵᐅᕙᒃᑐᑦ. 

ᓄᓇᕐᔪᐊᕆᔭᐅᔪᑦ, ᓄᓇᕐᔪᐊᕆᔭᐅᔪᑦ ᐊᕕᒃᓯᒪᓂᕆᔭᖏᑦ, 
ᐳᓛᕕᓐᓰᑦ ᑎᐊᓕᑐᐊᓖᓪᓗ ᒐᕙᒪᖏᑦ ᐋᖅᑭᓱᐃᓯᒪᔪᑦ 
ᐊᒥᓱᓂᒃ ᐱᕝᕕᐅᑦᑕᐃᓕᓯᒪᔪᓂᒃ ᐊᔾᔨᒌᙱᑦᑑᑎᓂᒃ 
ᐅᑭᐅᖅᑕᖅᑐᕐᒥ, ᐊᒥᓱᑦ ᓄᓇᕐᓄᑦ ᐅᐸᒃᑕᐅᕙᒃᖢᑎᒃ, 

ᐃᓚᖏᓪᓗ ᐃᑲᔪᖅᖢᑎᒃ ᓇᓄᕐᓂᒃ. ᑲᑎᖦᖢᒋᑦ, ᑖᒃᑯᐊ 
ᓇᓗᓇᐃᖅᑕᐅᓯᒪᔪᑦ ᑲᑦᑐᖅᓯᒋᐊᕋᓱᒍᑕᐅᔪᑦ ᓇᓄᕐᓂᑦ 
ᐊᒃᑐᐊᕐᓗᒍᑕᐅᔪᓐᓇᖅᑐᓂᒃ ᐱᓕᕆᕝᕕᐅᕙᒃᑐᓄᑦ 
ᐊᓯᖏᓐᓄᓪᓗ ᓄᓇᒥ ᖃᓄᐃᓕᐅᕈᑕᐅᕙᑦᑐᓄᑦ.

ᐊᖏᕈᑎ ᒪᓕᒃᖢᒍ, ᓇᓄᕐᓂᒃ ᒥᐊᓂᕆᔭᖃᕐᓂᖅ 
ᐊᑐᖅᑕᐅᓪᓗᐊᖅᑐᖅ ᒪᓕᒃᑕᐅᓗᑎᒃ 
ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ ᐱᐅᖅᓱᐊᕐᓂᕐᒧᑦ 
ᐅᒃᐱᕆᔭᐅᔪᓂᒃ ᑐᙵᕕᒋᓪᓗᒍ ᐱᐅᓛᖑᔪᖅ 
ᖃᐅᔨᓴᕐᓂᒃᑯᑦ ᖃᐅᔨᒃᑲᐃᔾᔪᑮᒃ. ᖃᐅᔨᒪᔭᐅᓪᓗᐊᖅᑐᖅ, 
ᓂᕈᕝᕕᐅᕙᒃᑐᑦ ᐃᓕᓴᖅᓯᔪᑦ ᓄᓇᖃᖅᑳᖅᑐᑦ 
ᖃᐅᔨᔭᖃᐅᕐᔪᐊᖅᓯᒪᓂᖃᖅᑐᑦ (ᑕᐃᔭᐅᒐᔪᒃᖢᓂ 
ᖃᐅᔨᒪᔭᑐᖃᑦ  ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᖃᓄᐃᑦᑑᓂᖏᓐᓂᒃ) ᓇᓄᐃᑦ ᒥᒃᓵᓄᑦ ᐊᕐᕌᒎᖏᓐᓂ 
ᕼᐊᓐᓇᓚᖏᓐᓂ ᓄᓇᖃᕐᓂᑰᒐᒥᒃ ᐆᒪᔪᑦ 
ᓇᔪᒐᖃᕐᕕᒋᕙᒃᑕᖏᓐᓂ. ᖃᐅᔨᒪᔭᑐᖃᖅ 
ᒫᓐᓇᐅᔪᕐᓗ ᖃᐅᔨᒪᓂᕆᔭᖏᑦ ᐃᑲᔪᕈᓐᓇᖅᑐᖅ 
ᓇᓄᐃᑦ ᒥᐊᓂᕆᔭᐅᑦᑎᐊᕐᓂᖏᓐᓄᑦ, 
ᐃᑲᔪᕈᓐᓇᑦᑎᐊᖅᖢᑎᒡᓗ ᖃᐅᔨᓴᕐᓂᕐᒥ ᐊᒻᒪᓗ 
ᓇᐅᑦᑎᖅᓱᕐᓂᕐᒧᑦ ᖃᓄᐃᓕᐅᕈᑕᐅᔪᓂᒃ. ᐃᓚᖏᓐᓂ 
ᓄᓇᕐᔪᐊᕆᔭᐅᔪᓂ, ᑕᒪᐃᓐᓂᒃ ᖃᐅᔨᓴᕐᓂᖅ ᐊᒻᒪᓗ 
ᖃᐅᔨᒪᔭᑐᖃᑦ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᖃᓄᐃᑦᑑᓂᖏᓐᓂᒃ ᓇᓕᒧᒌᒃᑎᑕᐅᓪᓗᑎᒃ 
ᐃᓱᒪᒃᓴᖅᓯᐅᕈᑕᐅᕙᒃᑐᑦ, ᐊᓯᖏᓐᓂᓗ  
ᖃᐅᔨᒪᔭᑐᖃᑦ  ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᖃᓄᐃᑦᑑᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᕙᒃᖢᓂ 
ᒥᐊᓂᕆᔭᖃᕐᓂᕐᒧᑦ ᐃᓱᒪᓕᐅᕐᓂᕐᒥᒃ 
ᖃᐅᔨᓴᕐᓂᒃᑯᑦ ᖃᐅᔨᒪᓂᖅᑕᖃᙱᓗᐊᕌᖓᑦ 
ᐅᕝᕙᓘᓐᓃᑦ ᐱᑕᖃᙱᑦᑕᕌᖓᑦ ᐊᓯᖏᓐᓂᓗ  
ᖃᐅᔨᒪᔭᑐᖃᑦ  ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᖃᓄᐃᑦᑑᓂᖏᓐᓂᒃ ᐊᑐᖅᑕᐅᕙᒍᓐᓇᖅᖢᓂ 
ᖃᐅᔨᓴᕐᓂᒃᑯᑦ ᑐᙵᕕᖃᖅᑐᓂᒃ ᒥᐊᓂᕆᔭᖃᕐᓂᕐᒧᑦ 
ᐃᓱᒪᓕᐅᕌᖓᒥᒃ. ᐊᓯᖏᓐᓂ ᓇᓄᑦ ᐅᐸᖃᑦᑕᖅᑕᖏᓐᓂ 
ᓄᓇᖃᖅᑳᖅᑐᖅᑕᖃᙱᒻᒪᑦ  ᖃᐅᔨᒪᔭᑐᖃᑦ  ᐆᒪᔪᑦ 
ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᓐᓂᒃ 
ᐊᑐᖅᑕᐅᕙᒍᓐᓇᙱᑦᑐᖅ ᒥᐊᓂᕆᔭᖃᕐᓂᕐᒧᑦ 
ᐃᓱᒪᓕᐅᕐᓂᕐᒧᑦ. ᐊᒻᒪᒃᑲᓐᓂᖅ, ᓂᕈᕝᕕᐅᕙᒃᑐᑦ 
ᐃᓕᓴᖅᓯᔪᑦ ᓇᓄᐃᑦ ᐱᒻᒪᕆᐅᓂᖏᓐᓂᒃ 
ᐅᑭᐅᖅᑕᖅᑐᕐᒥ ᓄᓇᖃᖅᑳᖅᑐᑦ ᓄᓇᓕᖏᓐᓄᑦ 
ᐊᒻᒪᓗ ᐱᑕᖃᕆᐊᖃᓪᓚᕆᒃᑐᑦ ᐃᓚᐅᖃᑕᐅᓂᖏᑦ 
ᒥᐊᓂᕆᔭᖃᕐᓂᕐᒥ ᐱᐅᖅᓱᐊᕐᓂᕐᒥᒡᓗ. ᑕᐃᒪᐃᒻᒪᑦ, 
ᓂᕈᕝᕕᐅᕙᒃᑐᑦ ᐃᓕᓴᖅᓯᔪᑦ ᑕᒪᐃᓐᓂᒃ ᖃᐅᔨᓴᕐᓂᖅ 
ᐊᒻᒪᓗ ᖃᐅᔨᒪᔭᑐᖃᑦ  ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᖃᓄᐃᑦᑑᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᓪᓗᐊᖅᑑᒃ, 
ᓈᒻᒪᒃᑳᖓᑦ, ᐊᑐᓂ ᑎᑭᐅᔾᔨᔾᔪᑕᐅᓇᓱᒍᓯᕐᓂ 
ᓇᓗᓇᐃᖅᑕᐅᔪᓂ ᓂᕈᕝᕕᐅᕙᒃᑐᓄᑦ ᑲᒪᒋᔭᐅᓂᐊᕐᒪᑕ 
ᐊᑦᑕᖅᑯᓲᑕᐅᔪᑦ ᓇᓄᕐᓄᑦ.

ᐊᑦᑕᖅᑯᓲᑕᐅᔪᑦ ᑐᕌᕐᕕᒋᔭᐅᓂᖏᓐᓄᑦ 
ᑎᑭᐅᔾᔨᔾᔪᑕᐅᓇᓲᓰᑦ

ᑎᑭᐅᔾᔨᔾᔪᑕᐅᓇᓱᒍᓰᑦ ᐊᑦᑕᖅᑯᓲᑕᐅᔪᓄᑦ 
7-ᖑᔪᓄᑦ ᐊᐃᑉᐸᖃᖅᑐᑦ ᑲᑎᙵᐅᖅᑎᑕᐅᓯᒪᕗᑦ 
ᑎᓴᒪᓄᑦ ᑎᑭᐅᔾᔨᓇᓱᒍᓯᕐᓄᑦ: ᐊᓯᔾᔨᕈᓐᓇᖅᑐᒃᑯᑦ 
ᒥᐊᓂᕆᔭᖃᐅᓯᖅᑎᒍᑦ ᑎᑭᐅᔾᔨᓇᓱᒍᓯᖅ, 
ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑎᒍᑦ ᑎᑭᐅᔾᔨᓇᓱᒍᓯᖅ, 
ᓇᐅᑦᑎᖅᓱᕐᓂᖅ ᖃᐅᔨᓴᕐᓂᕐᓗ, ᐊᒻᒪᓗ ᑐᓴᐅᒪᑎᑎᓂᖅ 
ᐅᔾᔨᕈᓱᒃᑎᑦᑎᓇᓱᖕᓂᕐᓗ. ᐊᑐᓂ ᑖᒃᑯᓄᖓ 



X ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᑎᑭᐅᔾᔨᔾᔪᑕᐅᓇᓱᒍᓯᕐᓄᑦ, ᖃᓄᐃᓕᐅᒐᒃᓴᑦ 
ᐱᒻᒪᕆᐅᓈᕆᔭᐅᔪᑦ ᐃᑲᔪᖅᓱᖅᑕᐅᓂᖏᓐᓄᑦ 
ᐸᕐᓇᐅᑎᐅᑉ ᑐᕌᒐᓪᓗᐊᑕᓐᓄᑦ, ᐊᒻᒪᓗ 
ᐃᑲᔪᖅᑕᐅᓇᔭᖅᑐᓄᑦ ᓂᕈᕝᕕᐅᕙᒃᑐᑦ 
ᐱᓕᕆᖃᑎᒌᖕᓂᖏᓐᓄᑦ ᓇᓗᓇᐃᖅᑕᐅᓯᒪᔪᑦ. 
ᑖᒃᑯᐊ ᖃᓄᐃᓕᐅᒐᒃᓴᑦ ᑎᑎᕋᖅᑕᐅᓯᒪᔪᑦ ᐅᓇᓂ. 
ᓂᕈᕝᕕᐅᕙᒃᑐᑦ ᐱᓕᕆᖃᑎᖃᕋᓱᐃᓐᓇᕐᓂᐊᖅᑐᑦ, 
ᐊᔾᔨᒌᓕᖅᑎᑦᑎᓇᓱᐃᓐᓇᕐᓂᐊᖅᖢᑎᒃ, 
ᖃᓄᐃᓕᐅᕈᑕᐅᔪᓂᒃ ᖃᓄᐃᓕᐅᒐᒃᓴᓂᒡᓗ 
ᑐᙵᕕᖃᕐᓗᑎᒃ ᑖᒃᑯᓂᖓ ᑎᑎᕋᖅᑕᐅᓯᒪᔪᓂᒃ. 
ᑎᑎᕋᖅᑕᐅᓯᒪᔪᑦ ᖃᓄᐃᓕᐅᒐᒃᓴᑦ ᑐᙵᕕᒋᔭᐅᔪᑦ 
ᖁᓕᓂᒃ ᐊᕐᕌᒍᓂᒃ ᖃᓄᐃᓕᐅᕕᒃᓴᖃᖅᑎᑕᐅᓪᓗᑎᒃ. 
ᐋᖅᑭᒃᓯᒪᑦᑎᐊᕐᓂᖅᓴᐅᔪᓂᒃ ᐊᑐᓕᖅᑎᑕᐅᔪᒃᓴᓄᑦ 
ᐸᕐᓇᐅᑏᑦ ᐊᑐᓂ ᒪᕐᕉᖕᓄᑦ ᐊᕐᕌᒎᖕᓄᑦ 
ᐊᖏᕈᑕᐅᖃᑦᑕᓛᖅᑐᑦ ᓂᕈᕝᕕᐅᕙᒃᑐᓄᑦ ᐊᕐᕌᒎᒃ 
ᒪᕐᕉᒃ ᐊᓂᒍᕌᖓᑎᒃ ᑲᑎᒪᓕᕌᖓᑕ ᐊᑎᓕᐅᖅᓯᒪᔪᑦ 
ᐊᖏᖃᑎᒌᒍᑎᒥᒃ.

ᐊᓯᔾᔨᕈᓐᓇᖅᑐᒃᑯᑦ ᒥᐊᓂᕆᔭᖃᐅᓯᖅᑎᒍᑦ 
ᑎᑭᐅᔾᔨᓇᓱᒍᓯᖅ

ᐊᓯᔾᔨᕈᓐᓇᖅᑐᖅ ᒥᐊᓂᕆᔭᖃᐅᓯᖅ ᖃᓄᐃᓕᐅᕈᓯᐅᕗᖅ 
ᐸᕐᓇᒃᓯᒪᐅᑕᐅᓪᓗᓂ ᑕᒪᓪᓕᖓᓇᓂᓗ 
ᕿᒥᕐᕈᔭᖃᐃᓐᓇᖃᑦᑕᕈᑕᐅᓪᓗᓂ ᒥᐊᓂᕆᔭᖃᕐᓂᕐᒧᑦ 
ᐃᓱᒪᓕᐅᕈᑕᐅᔪᓂᒃ ᖃᓄᐃᑉᐸᓪᓕᐊᔾᔪᑕᐅᔪᓂᒡᓗ 
ᐃᓕᑦᑎᕙᓪᓕᐊᓂᒃᑯᑦ ᐊᓂᒍᖅᐸᓪᓕᐊᔪᓂᒃ ᐊᒻᒪ 
ᖃᐅᔨᒪᓂᖅᑖᖅᐸᓪᓕᐊᓂᕆᔭᕐᓂᑦ. ᐃᓱᒪᖃᕐᕕᒋᔭᑦ 
ᑕᐃᒫᖑᓪᓚᑦᑖᕋᓗᐊᕐᒪᖔᑕ ᖃᐅᔨᓴᖅᑕᐅᔪᓐᓇᖅᐳᑦ, 
ᐊᒻᒪ ᓂᕆᐅᓇᙱᑦᑐᓂᒃ ᓈᒻᒪᙱᑦᑐᓂᒃ 
ᐅᔾᔨᕐᓇᖅᑐᖅᑕᖃᓕᖅᐸᑦ ᐋᖅᑭᒋᐊᖅᑕᐅᔪᓐᓇᕐᒪᑕ 
ᐊᑲᐃᓪᓕᐅᕈᑕᐅᓕᓚᐅᖅᑎᓐᓇᒋᑦ 
ᐱᕐᔪᐊᖑᓇᔭᖅᑐᓄᖅ. ᐊᓯᔾᔨᕈᓐᓇᖅᑐᖅ 
ᒥᐊᓂᕆᔭᖃᐅᓯᖅ  ᐱᑕᖃᕆᐊᖃᒻᒪᕆᒃᐳᖅ 
ᐸᕐᓇᐅᓯᐅᕐᓂᕐᒧᑦ ᐃᓱᒪᓕᐅᕆᓂᕐᒧᓪᓗ 
ᓇᓄᕐᓂᒃ ᓄᖑᑦᑕᐃᓕᑎᑦᑎᓇᓱᖕᓂᕐᒧᑦ 
ᒥᐊᓂᕆᔭᖃᕐᓂᕐᒧᓪᓗ ᓇᓂᑐᐃᓐᓇᑦᑎᐊᖅ 
ᓄᓇᕐᔪᐊᓕᒫᑉ ᐅᑭᐅᖅᑕᖅᑐᖃᕐᕕᐊᓂ, ᐱᓗᐊᖅᑐᒥ 
ᑲᒪᒋᔭᖃᕋᓱᒃᖢᓂ ᐊᑦᑕᖅᑯᓲᑕᐅᔪᓐᓇᖅᑐᓂᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖏᓐᓄᑦ ᐊᒻᒪ 
ᐊᒃᑐᐃᓯᒪᓂᕆᔭᐅᔪᓐᓇᖅᑐᓄᑦ ᓇᔪᖅᑕᕆᕙᒃᑕᒧᑦ, 
ᓂᕿᒃᓴᕆᕙᒃᑕᑦ ᐱᑕᖃᑦᑎᐊᕐᓂᕆᔭᖏᓐᓄᑦ ᐊᒻᒪ 
ᖃᓂᒪᓐᓇᕐᒧᑦ.

ᐊᓯᔾᔨᕈᓐᓇᖅᑐᒃᑯᑦ ᒥᐊᓂᕆᔭᐅᖃᐅᓯᖅᑎᒍᑦ 
ᖃᓄᐃᓕᐅᒐᒃᓴᑦ

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐃᓱᒪᒃᓴᖅᓯᐅᕈᑕᐅᕙᒡᓗᓂ ᓇᓄᐃᑦ 
ᒥᐊᓂᕆᔭᐅᕙᖕᓂᖏᓐᓂ: 

 • ᐃᓱᒪᒃᓴᖅᓯᐅᕈᑎᒋᓗᒋᑦ ᐱᕚᓪᓕᖅᐸᓪᓕᐊᓂᖏᑕ 
ᐊᒃᑐᐊᔭᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ 
ᐃᓄᐃᓪᓗ ᖃᓄᐃᓕᐅᖅᐸᓪᓕᐊᓂᖏᓐᓄᑦ 
ᓇᓄᐃᑦ ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ 
ᓇᔪᒐᖃᕐᕕᖏᓐᓄᓪᓗ ᒥᐊᓂᕆᔭᖃᕐᓂᕐᒧᑦ 
ᐃᓱᒪᓕᐅᕈᑎᓂᒃ ᐊᑐᓕᕌᖓᑎᒃ ᓲᕐᓗ 
ᖃᓅᓛᕐᓂᖓᓂᒃ ᓇᓚᐅᑦᑖᕈᑎᓂᒃ.

 • ᖃᐅᔨᓴᖅᑕᐅᓗᓂ ᖃᓄᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒃᑐᐊᕙᖕᒪᖔᑦ 
ᐊᔾᔨᒌᙱᑦᑐᓂᒃ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓂᒃ ᑕᒪᐃᓐᓂᒃ ᖃᖓᒃᑰᑦ 
ᐊᒻᒪᓗ ᓇᓃᓐᓂᖏᑎᒍᑦ ᐊᑐᓕᖅᑎᑕᐅᓗᓂᓗ 
ᑕᒪᒃᑯᐊ ᖃᐅᔨᔭᐅᔪᑦ ᒥᐊᓂᕆᔭᐊᕐᓂᕐᒧᑦ 
ᖃᓄᐃᓕᐅᕈᑕᐅᔪᓄᑦ.

ᑎᑎᕋᐅᓯᕆᔭᐅᓗᑎᒃ ᓴᐳᒻᒥᔭᐅᓗᑎᒡᓗ 
ᐱᑕᖃᕆᐊᖃᓪᓚᕆᒃᑐᑦ ᓇᔪᒐᖃᕐᕕᒋᔭᐅᔪᑦ: 

 • ᓇᓗᓇᐃᖅᑕᐅᓗᑎᒃ ᓇᓄᕐᓄᑦ ᓇᔪᒐᖃᕐᕕᒋᕙᒃᑕᖏᑦ 
ᐊᓯᔾᔨᕌᖓᓪᓗ ᓇᓗᓇᐃᖅᑕᐅᒃᑲᓐᓂᖃᑦᑕᕐᓗᓂ.

 • ᐊᐃᑦᑐᖅᑕᐅᓗᑎᒃ ᖃᐅᔨᒃᑲᐃᔾᔪᑏᑦ ᓇᓄᐃᑦ 
ᓇᔪᕐᕕᒋᔭᕆᐊᖃᖅᑕᖏᓐᓄᑦ ᐅᑭᐅᖅᑕᖅᑐᕐᒥ 
ᓄᓇᓕᖕᓄᑦ ᐊᒻᒪᓗ ᐱᓕᕆᕝᕕᒋᔭᐅᕙᒃᑐᓄᑦ. 
ᐱᓕᕆᖃᑎᒋᓗᒋᑦ ᓄᓇᓖᑦ ᐊᒻᒪᓗ 
ᐱᓕᕆᕝᕕᒋᔭᐅᕙᒃᑐᑦ ᐊᑐᖅᑕᐅᓂᐊᕐᒪᑕ ᓈᒻᒪᒃᑐᑦ 
ᓇᔪᕐᕕᒋᔭᐅᔪᓂᒃ ᓴᐳᒻᒥᔾᔪᓯᕆᔭᐅᔪᑦ ᐃᓄᐃᑦ 
ᐱᕙᓪᓕᐊᑎᑕᐅᔪᓄᑦ ᐊᑑᑎᖃᕐᓂᖅᓴᐅᓂᖏᓪᓗ 
ᐊᒃᑐᐊᔭᐅᕐᓗᓛᙱᒻᒪᑦ ᓇᔪᒐᖃᕐᕕᐅᔪᓄᑦ. 

 • ᖃᐅᔨᓴᕐᓗᑎᒃ ᐊᑐᓕᖅᑎᑕᐅᓂᖓᓂ ᐃᓱᒪᒋᔭᐅᓂᖓ 
ᓇᓄᐃᑦ ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᑦ 
ᖃᔅᓯᐅᔪᓐᓇᕋᔭᕐᓂᖏᓐᓄᑦ ᐊᕙᑎᒧᑦ ᓈᒻᒪᒃᑐᒥᒃ 
ᓇᓄᐃᑦ ᒥᐊᓂᕆᔭᐅᓂᖏᓐᓄᑦ. 

ᐃᓱᒪᖅᓲᑎᒋᔭᐅᓗᓂ ᐊᒃᑐᖅᑕᐅᓂᖏᑦ 
ᐊᓯᖔᖏᓐᓂᒃ ᓂᕆᖃᑦᑕᓕᕐᓂᖏᓐᓄᑦ:

 • ᓇᓗᓇᐃᖅᑕᐅᓗᑎᒃ ᓇᐅᑦᑎᖅᓱᖅᑕᐅᓗᑎᒡᓗ 
ᓂᕆᕙᒃᑕᖏᑕ ᐱᑕᖃᖅᑎᒋᓂᖏᓐᓄᑦ ᐊᓯᔾᔨᖅᑐᓂᒃ 
ᐃᓱᒪᓕᐅᓕᕌᖓᑕ ᒥᐊᓂᖅᓯᕆᔭᖃᕐᓂᕐᒨᖓᔪᓂᒃ.

 • ᐸᕐᓇᒍᑎᓕᐅᕐᓗᑎᒃ ᖃᓄᐃᓕᐅᕐᓂᕐᒧᑦ 
ᐊᒥᓲᓕᑐᐃᓐᓇᕆᐊᖃᕐᓂᖏᓐᓄᑦ ᓇᓄᐃᑦ 
ᑳᒃᖢᑎᒃ ᓂᕿᒃᓴᖃᙱᓗᐊᖅᑐᑦ ᖃᓂᓗᐊᓕᖅᑐᑦ 
ᓄᓇᓕᖕᓄᑦ ᐃᓱᒪᒃᓴᖅᓯᐅᕈᑎᒋᔭᐅᓗᓂᓗ 
ᖃᓄᐃᑦᑐᖃᕈᓐᓇᕐᓂᖓᓂᒃ 
ᐃᓱᒪᒃᓴᖅᓯᐅᕈᑎᒋᔭᐅᖃᑕᐅᓗᓂ 
ᐃᓄᐃᑦ ᐊᑦᑕᕐᓇᖅᑐᒦᑦᑐᓐᓇᕐᓂᖏᑦ 
ᐊᒻᒪᓗ ᓇᓄᐃᑦ ᖃᓂᒻᒪᖕᓇᖅᑐᓂᒃ 
ᐊᐃᑦᑐᐃᖃᑦᑕᐅᑎᔪᓐᓇᕐᓂᖏᓐᓂᒃ.

ᐃᓱᒪᒃᓴᖅᓯᐅᕈᑕᐅᓗᑎᒃ ᒫᓐᓇᐅᔪᖅ 
ᓯᕗᓂᒃᓴᒥᓪᓗ ᐊᒃᑐᐊᓂᖃᕐᓂᖏᑦ 
ᖃᓂᒪᓐᓇᐃᑦ ᐊᒻᒪᓗ ᐆᒪᔪᓂᒃ 
ᐆᒪᕝᕕᖃᖅᑐᑦ:

 • ᖃᐅᔨᒃᑲᐃᔾᔪᑏᑦ ᐊᒃᑐᐊᓂᕆᔭᖏᑦᑕ 
ᖃᓂᒪᓐᓇᐃᑦ ᐊᒻᒪᓗ ᐆᒪᔪᓂᒃ ᐆᒪᕝᕕᖃᖅᑐᑦ 
ᓇᓄᕐᓂ ᐃᓱᒪᒃᓴᖅᓯᐅᕈᑕᐅᑎᓪᓚᕆᑉᐸᒡᓗᒋᑦ 
ᒥᐊᓂᖅᓯᕆᔭᖃᕐᓂᕐᒥᒃ ᐃᓱᒪᓕᐅᓕᕌᖓᑎᒃ.

 • ᑎᓴᐅᒪᑎᑦᑎᖃᑦᑕᕐᓗᑎᒃ ᖃᓂᒪᓐᓇᖅᑐᓄᑦ 
ᖃᐅᔨᔭᐅᔪᓂᒃ ᐊᒻᒪᓗ ᓇᓚᐅᑦᑖᖅᑕᐅᓂᖏᓐᓂᒃ 
ᖃᓂᒪᓐᓇᐃᑦ ᐱᑕᖃᖅᑎᒋᓂᖏᑦ, ᐊᒻᒪᓗ 

ᐊ
ᒥᐊ

ᓕ
ᑲᒥ

ᐅ
ᑦ 
ᓄ
ᓈ
ᑦ

ᐊᑐᐃᓐᓇᐅᑎᑦᑎᓗᑎᒃ ᒪᓕᒃᑕᐅᔪᒃᓴᓂᒃ ᐃᓄᖕᓄᑦ 
ᓂᕆᔭᐅᓂᖏᓐᓄᑦ, ᕿᒻᒥᕐᓄᓪᓗ, ᓈᒻᒪᒃᑳᖓᑦ.

ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑎᒍᑦ 
ᑎᑭᐅᔾᔨᓇᓱᒍᓯᖅ 

ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓯᐅᕗᑦ ᐊᓯᖏᓐᓂᑦ ᑲᒪᒋᔭᖃᐅᓯᕐᓂᑦ 
ᐊᑑᑎᖃᑦᑎᐊᕐᓂᖅᓴᐅᓪᓗᑎᒃ, ᑕᐃᒪᐃᓐᓂᖓᓄᓪᓗ 
ᐆᒃᑑᑎᒋᔭᐅᒐᔪᒃᐳᑦ ᖃᓄᐃᓕᐅᕈᓯᕆᔭᐅᓪᓗᐊᖅᑐᓂᒃ. 
ᐊᑐᖅᑎᑕᐅᑦᑎᐊᖅᓯᒪᔭᕌᖓᒥ, 
ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐅᓕᐅᕐᓂᕆᔭᐅᖁᔭᐅᓯᒪᔪᑦ 
ᐸᕐᓇᑦᑎᐊᖅᓯᒪᒐᓗᐊᕐᒪᖔᑕ ᐊᒻᒪ ᒪᓕᒃᓯᒐᓗᐊᕐᒪᖔᑕ 
ᒪᓕᒐᕐᓂᒃ, ᒪᓕᒃᑕᐅᔪᒃᓴᓂᒃ, ᐊᒻᒪ ᐊᑐᐊᒐᕐᓂᒃ 
ᑕᐃᒪᓐᓂᖓᒍᑦ ᖃᓄᐃᓕᐅᕐᓂᕆᔭᑦ ᑲᓴᒃᓯᓯᒪᔾᔮᙱᒻᒪᑕ, 
ᐊᒃᑐᖅᑕᐅᓯᒪᓂᓐᓂᖅᓴᐅᑎᑦᑎᓂᐊᕐᒪᑕᓗ ᐊᒻᒪ 
ᐊᒃᑐᐃᓂᕐᓗᖕᓂᕆᔭᓂᒃ ᒥᑭᒡᓕᑎᕆᔪᓐᓇᕐᓂᐊᕐᒪᑕ 
ᓇᓄᕐᓄᑦ ᓇᔪᖅᐸᒃᑕᖏᓐᓄᓪᓗ. ᐋᖅᑭᒃᓱᐃᓂᖅ, 
ᐊᑐᖅᑎᑦᑎᓂᖅ ᐊᒻᒪ ᐊᑐᖅᑕᐅᑎᑦᑎᖃᑎᒌᖕᓂᖅ 
ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᓂᒃ 
ᓇᓗᓇᐃᖅᑕᐅᓯᒪᕗᖅ 
ᑎᑭᐅᔾᔨᓇᓱᒍᓯᐅᖃᑕᐅᓇᔭᕆᐊᒃᓴᖓᓂᒃ 
ᑲᒪᒋᔭᖃᐅᓯᐅᓂᐊᕆᐊᒃᓴᖓᓂᒃ ᐊᑐᖅᑕᐅᔪᒃᓴᑦ 
ᕿᓂᖅᑕᐅᓂᖏᓐᓄᑦ ᐱᕈᖅᐸᓪᓕᐊᑎᑕᐅᓂᖏᓐᓄᓪᓗ 
ᓱᕈᖅᑎᑦᑎᔾᔪᑎᓂᒃ ᐊᒻᒪ ᓱᕈᖅᓯᒪᔪᓂᒃ, ᐳᓚᕋᕐᓂᕐᒥᒃ, 
ᐅᒥᐊᕐᔪᐊᒃᑰᖃᑦᑕᕐᓂᕐᒥᒃ ᐊᒻᒪ ᐃᓄᐃᑦ ᓇᓄᐃᓪᓗ 
ᑲᓲᒪᖃᑦᑕᐅᑎᖃᑦᑕᕐᓂᕆᔭᖏᓐᓂᒃ. ᓴᓇᔭᐅᓂᖏᑦ 
ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ ᖃᓄᐃᓕᐅᕈᓰᑦ 
ᓂᕈᕝᕕᐅᕙᒃᑐᑦ ᑕᐅᖅᓰᖃᑎᒌᖕᓂᕐᒧᑦ ᐱᓕᕆᔩᑦ 
ᐱᓕᕆᕙᒃᑕᖏᓐᓂᒃ ᐃᓱᒪᒃᓴᖅᓯᐅᕈᑕᐅᑦᑎᐊᖑᓛᕐᒥᔪᑦ.

ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓰᑦ

 • ᓇᓗᓇᐃᖅᓯᓂᖅ ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓯᒃᑲᓐᓂᕐᓂᒃ ᓴᓇᔭᐅᔭᕆᐊᓕᖕᓂᒃ, 
ᓇᓗᓇᐃᖅᓯᓗᑎᒃ ᑭᒃᑯᓐᓄᑦ ᓴᓇᔭᐅᓪᓗᐊᕐᒪᖔᑕ 
ᐃᑲᔪᖅᓱᓪᓗᐊᕐᒪᖔᓪᓗ ᓈᒻᒪᒃᑳᖓᑦ.    

 • ᖃᐅᔨᓴᖅᑕᐅᓗᑎᒃ ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓰᑦ ᐊᑑᑎᖃᖅᑎᒋᓂᖏᑦ 
ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ ᐱᔾᔪᑕᐅᑎᓪᓗᒋᑦ 
ᓇᓄᕐᓂᒃ ᐱᐅᖅᓱᐊᕐᓂᕐᒥᒃ ᐅᑎᕐᕕᐅᕙᒡᓗᓂᓗ 
ᓈᒻᒪᒃᑳᖓᑦ.

 • ᐃᓱᒪᖅᓲᑎᒋᕙᒡᓗᒋᑦ ᐊᒻᒪᓗ ᐊᑎᓕᖅᑎᓪᓗᒋᑦ, 
ᓈᒻᒪᒃᑳᖓᑦ, ᐊᑐᓕᖁᔭᖏᑦ ᓂᕈᕝᕕᐅᕙᒃᑐᑦ 
ᑕᐅᖅᓰᖃᑎᒌᖕᓂᕐᒧᑦ ᐱᓕᕆᔩᑦ. 

ᐅᔭᕋᒃᓯᐅᕐᓂᕐᒧᑦ ᐆᒻᒪᖅᑯᓯᕆᓂᕐᒨᖓᔪᓄᓪᓗ 
ᕿᓂᕐᓃᑦ ᐲᔭᐃᕙᓪᓕᐊᓃᓪᓗ: 

 • ᓇᓗᓇᕐᓗᒋᑦ ᓈᒻᒪᒃᑎᒋᓂᖏᑦ ᐊᑐᖅᑐᑦ 
ᐅᖅᓱᐊᓗᖕᒧᑦ ᐊᒻᒪᓗ ᓱᕈᕐᓇᖅᑐᓂᒃ ᑯᕕᓯᔪᖃᕐᓂᕐᒧᑦ 
ᑐᐊᕕᕐᓇᖅᑐᒃᑯᑦ ᖃᓄᐃᓕᐅᕐᓂᕐᒧᑦ ᐸᕐᓇᐅᑏᑦ 
ᓴᐳᒻᒥᔭᐅᓂᖏᓐᓄᑦ ᐱᑕᖃᕆᐊᖃᖅᑐᑦ 
ᓄᓇᐃᑦ ᓇᔪᒐᖃᕐᕕᖏᑦ, ᐊᒻᒪᓗ ᓇᓄᕐᓂᒃ 
ᐊᒃᑐᖅᑕᐅᑎᑕᐅᑦᑕᐃᓕᓂᖏᓐᓄᑦ ᐊᖅᓱᐊᓗᖕᒧᑦ.

 • ᐱᓕᕆᖃᑎᒋᔭᐅᓗᑎᒃ ᐱᓕᕆᖃᑎᒋᔭᐅᓪᓗᐊᖅᑐᑦ 
ᐱᔪᓐᓇᕐᓂᖃᖅᑐᑦ  ᓴᓇᔭᐅᓂᖏᑦ ᐱᑕᖃᕆᐊᖃᖅᑐᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ.

 • ᐃᑲᔪᖅᐸᒡᓗᒋᑦ ᑐᐊᕕᕐᓇᖅᑐᒃᑯᑦ ᑯᕕᔪᖃᖅᑐᓄᑦ 
ᖃᓄᐃᓕᐅᖅᑎᐅᔪᑦ ᑲᒪᒋᔭᐅᓂᖏᓐᓄᑦ ᓇᓄᐃᑦ 
ᐅᖅᓱᐊᓗᖕᒥᒃ ᐊᒃᑐᖅᓯᓂᑰᔪᓄᑦ.

 • ᑲᑎᖅᓱᐃᓗᑎᒃ, ᐋᖅᑭᒃᓱᐃᓗᑎᒡᓗ 
ᐱᔭᕆᐊᖃᕌᖓᑎᒃ, ᓯᓚᕐᔪᐊᕐᒧᑦ, ᓄᓇᕐᔪᐊᕐᓄᑦ, 
ᓄᓇᓕᖕᓄᓪᓗᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓰᑦ ᐅᔭᕋᖕᓂᐊᕐᓂᕐᒧᑦ ᐆᒻᒪᖅᑯᑎᒃᓴᓂᒡᓗ 
ᕿᓂᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ.

 • ᐊᑐᕐᓗᑎᒃ ᐊᕕᒃᓯᒪᔪᓄᑦ ᓄᓇᐅᑉ 
ᐊᑐᖅᑕᐅᓂᕆᔭᖏᓐᓄᑦ ᐸᕐᓇᒍᑎᓄᑦ 
ᐊᑐᖅᑕᐅᕙᒃᑐᓂᒃ, ᐊᕕᒃᓯᒪᔪᓄᑦ ᐸᕐᓇᒍᑕᐅᓯᒪᔪᓄᑦ 
ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓯᒪᔪᓂᒃ ᐊᒻᒪᓗ 
ᐱᓕᕆᐊᖑᔪᓂᒃ ᐊᕙᑎᒥᒃ ᖃᐅᔨᓴᖅᑕᐅᓯᒪᔪᑦ 
ᐋᖅᑭᒋᐊᖅᑎᑕᐅᓗᓂ ᓇᓄᕐᓄᑦ ᐊᒃᑐᐊᔭᐅᔪᑦ 
ᐅᔭᕋᖕᓂᐊᕐᓂᕐᒥᑦ ᐆᒻᒪᖅᑯᑎᓂᒡᓗ 
ᐱᕙᓪᓕᐊᑎᑕᐅᔪᓂᑦ. 

ᓱᕈᕐᓇᖅᑐᑦ ᐊᒻᒪ ᓱᕈᖅᓯᒪᔪᑦ: 
 • ᓴᓇᔭᐅᓗᑎᒃ ᐊᑐᓕᖅᑎᑕᐅᓗᑎᒡᓗ 
ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ ᖃᓄᐃᓕᐅᕈᓰᑦ 
ᐅᕝᕙᓘᓐᓃᑦ ᖃᓄᐃᓕᐅᒐᒃᓴᓄᑦ ᐸᕐᓇᐅᑏᑦ 
ᐋᖅᑭᒋᐊᖅᑎᑕᐅᓗᓂ ᓱᕈᖅᓯᒪᔪᑦ, ᐅᕝᕙᓘᓐᓃᑦ 
ᓴᓃᑦ, ᐊᒃᑐᐊᔭᐅᓂᖏᓪᓗ ᓇᓄᕐᓂᒃ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓂ ᓱᕈᕐᓇᖅᑐᑦ 
ᐃᓱᒫᓗᖕᓇᖅᑐᓂ. 

ᐳᓚᕋᕐᓂᖅ ᐊᒃᑐᐊᔪᓪᓗ: 
 • ᐋᖅᑭᒃᓱᐃᓂᖅ ᐱᓕᕆᖃᑎᒋᔭᐅᕙᖕᓂᖏᓐᓂᒃ 
ᐳᓚᕋᖅᑐᓕᕆᓂᕐᒧᑦ ᑎᒥᐅᔪᑦ.

 • ᑲᑎᖅᓱᖅᑕᐅᓗᑎᒃ ᐱᑕᖃᖅᐸᖕᓂᖏᓐᓄᑦ 
ᖃᐅᔨᒃᑲᐃᔾᔪᑏᑦ, ᓴᓇᔭᐅᓗᑎᒡᓗ 

ᐊ
ᒥᐊ

ᓕ
ᑲᒥ

ᐅ
ᑦ 
ᓄ
ᓈ
ᑦ

ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ ᖃᓄᐃᓕᐅᕈᓰᑦ, 
ᑐᕌᒐᕆᔭᐅᓗᓂ ᓇᓕᒧᒌᒃᑎᑕᐅᓂᖏᑦ 
ᐳᓚᕋᖅᑐᓕᕆᓂᕐᒧᑦ ᐊᑐᖅᑕᐅᔭᕆᐊᖃᖅᑐᑦ 
ᐊᒃᑐᐊᓂᖏᓪᓗ ᓇᓄᕐᓂᒃ.

ᐅᒥᐊᕐᔪᐊᒃᑰᖅᑕᕐᓂᖅ: 
 • ᖃᐅᔨᓴᖅᑕᐅᓗᑎᒃ ᐅᒥᐊᕐᔪᐊᒃᑯᑦ ᐅᓯᖃᑦᑕᕐᓂᕐᒧᑦ 
ᐊᖅᑯᑎᒋᔭᐅᔪᑦ ᓇᔪᒐᕐᕕᒋᓪᓗᐊᑕᕆᔭᐅᔪᓂ 
ᖃᓂᒋᔭᖏᓐᓂᓪᓗ, ᐊᒻᒪᓗ ᖃᐅᔨᓴᖅᑕᐅᓗᓂ 
ᐊᑦᑕᕐᓇᕈᓐᓇᕐᓂᖓ ᓂᕆᐅᒋᔭᐅᔪᓂᑦ 
ᖃᓄᐅᓕᐅᖅᐸᒃᑐᓂᑦ ᐊᕐᕌᒎᓛᖅᑐᓂ ᖁᓕᓂ 
ᓇᓗᓇᐃᖅᑕᐅᓗᑎᒡᓗ ᑭᐅᔾᔪᑎᒃᓴᑦ ᓈᒻᒪᒃᑳᖓᑦ, 
ᐱᔭᕆᐊᖃᕌᖓᑕ.

ᐃᓄᐃᑦ ᓇᓄᐃᓪᓗ 
ᑲᓱᖃᑦᑕᐅᑎᒌᒃᑕᕐᓂᕆᕙᒃᑕᖏᑦ: 

 • ᑲᑦᑐᕆᐊᖅᑎᑕᐅᓂᖓ ᐋᓐᓂᖅᑐᖃᕈᓐᓇᕐᓂᖓ 
ᑐᖁᔪᖃᕈᓐᓇᕐᓂᖓᓗ ᐃᓄᖕᓂᒃ ᓇᓄᕐᓂᒡᓗ 
ᑲᓱᖃᑎᒌᒃᑕᕐᓂᕆᕙᒃᑕᖏᓐᓄᑦ ᐃᒪᐃᓕᐅᕐᓗᑎᒃ:

ᐃᑲᔪᖅᓱᐃᓐᓇᕐᓂᖅ ᐱᓕᕆᔭᖏᓐᓂᒃ ᓂᕈᕝᕕᐅᕙᒃᑐᑦ 
ᐊᑲᐅᙱᓕᐅᖃᖃᑎᒌᒃᑐᓄᑦ ᐱᓕᕆᔩᑦ;

 − ᐊᑐᓕᖅᑎᑕᐅᓂᖓ ᐊᒻᒪᓗ 
ᐊᑐᐃᓐᓇᕈᖅᑎᑕᐅᓂᖓ ᓂᕈᕝᕕᐅᕙᒃᑐᓗᒃᑖᕐᓄᑦ 
ᐃᓄᐃᑦ ᓇᓄᐃᓪᓗ ᑲᓱᖃᑎᒌᒃᑕᕐᓂᕆᔭᖓᓂᒃ 
ᖃᐅᔨᒃᑲᐃᔾᔪᑎᖏᓐᓄᑦ ᑐᖅᑯᐃᕕᒃ;

 − ᓴᓇᔭᐅᓗᑎᒃ ᐊᑐᓕᖅᑎᑕᐅᓗᑎᒡᓗ 
ᓈᒻᒪᒃᑐᑦ ᖃᐅᔨᒃᑲᐃᔾᔪᑎᓂᒃ 
ᑐᓴᐅᒪᑎᑦᑎᖃᑦᑕᐅᑎᕙᖕᓂᕐᒧᑦ ᐊᖏᖃᑎᒌᒃᑐᓂᒃ 
ᓂᕈᕝᕕᐅᕙᒃᑐᓂ ᐊᒻᒪᓗ ᖃᐅᔨᒃᑲᐃᔾᔪᑏᑦ 
ᐊᑐᐃᓐᓇᐅᑎᑕᐅᓗᑎᒃ ᓂᕈᕝᕕᐅᕙᒃᑐᑦ 
ᐊᐅᓚᑦᑎᔨᖏᓐᓄᑦ; 

 − ᐃᓕᔭᐅᖃᑦᑕᐃᓐᓇᕐᓗᑎᒃ ᖃᐃᔨᒃᑲᐃᔾᔪᑎᓕᒫᑦ 
ᐃᓄᐃᑦ ᓇᓄᐃᓪᓗ ᑲᓱᖃᑎᒌᒃᑕᕐᓂᕆᔭᖓᓐᓄᑦ 
ᐃᓄᐃᑦ ᓇᓄᐃᓪᓗ ᑲᓱᖃᑎᒌᒃᑕᕐᓂᕆᔭᖓᓂᒃ 
ᖃᐅᔨᒃᑲᐃᔾᔪᑎᖏᓐᓄᑦ ᑐᖅᑯᐃᕕᖕᒧᑦ;

 − ᓴᓇᔭᐅᓂᖏᑦ ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓰᑦ ᐊᑑᑎᒃᓴᓄᑦ 
ᖃᓄᐃᓕᐅᕈᓯᕐᓄᓪᓗ 
ᐊᑐᖅᑕᐅᓛᕐᓂᖏᓐᓄᑦ ᐱᑦᑕᐃᓕᑎᑦᑎᓂᕐᒥ 
ᐋᖅᑭᒋᐊᖅᑎᑦᑎᓂᕐᒥᓗ ᐃᓄᐃᑦ ᓇᓄᐃᓪᓗ 
ᐊᑲᐅᙱᓕᐅᕈᑎᖃᖃᑎᒌᒃᐸᖕᓂᖏᓐᓂᒃ.

ᓇᐅᑦᑎᖅᓱᕐᓂᖅ ᖃᐅᔨᓴᕐᓂᕐᓗ

ᑕᒪᐃᑕᓗᒃᑖᑦ ᒪᓕᒐᓕᐅᖅᐸᒃᑐᑦ ᓇᐅᑦᑎᖅᓱᕐᓂᕐᒧᑦ 
ᖃᐅᔨᓴᕐᓂᕐᒧᓪᓗ ᐱᓕᕆᐊᖃᐅᓯᖃᖅᑐᐃᓐᓇᐅᕗᑦ, 
ᐃᓚᖏᑦ ᐱᕙᓪᓕᕐᓂᖃᕈᓐᓇᖅᐳᑦ 
ᐱᐅᓯᒋᐊᖅᑎᑕᐅᓂᒃᑯᑦ ᐊᒻᒪ ᐊᑐᖅᑕᖃᖃᑎᒌᖕᓂᒃᑯᑦ 
ᓄᓇᐃᑦ ᒪᕐᕉᑦᑕᕐᓗᑎᒃ ᐊᒻᒪ ᓄᓇᕐᔪᐊᓕᒫᒥ 
ᐅᑭᐅᖅᑕᖅᑐᖃᖅᑐᓂ.

ᓇᐅᑦᑎᖅᓱᕐᓂᕐᒧᑦ ᖃᐅᔨᓴᕐᓂᕐᒧᓪᓗ 
ᖃᓄᐃᓕᐅᒐᒃᓴᑦ

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ 
ᖃᐅᔨᓴᕐᓂᖅ:

 • ᐋᖅᑭᒃᓱᐃᓗᑎᒃ ᓴᖅᑭᔮᖅᑎᑦᑎᔾᔪᑎᒃᓴᓂᒃ 
ᑐᑭᓯᕚᓪᓕᕈᓐᓇᕐᓂᐊᕐᒪᑕ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑐᐊᔭᐅᔪᓂᒃ 
ᐅᑭᐅᖅᑕᖅᑐᕐᒥ ᓇᓄᕐᓄᑦ ᐃᓚᒌᓄᑦ 
ᐊᕕᒃᓯᒪᓕᖅᑭᖕᓂᕆᔭᓄᑦ. 

 • ᓴᖅᑭᔮᖅᑎᑦᑎᔾᔪᑏᑦ ᓴᖅᑭᔮᖅᑎᑦᑎᑦᑎᐊᕐᓂᖏᓐᓂᒃ 
ᖃᐅᔨᒋᐊᖅᑕᐅᓗᑎᒃ ᑐᙵᕕᖃᕐᓗᑎᒃ 
ᖃᐅᔨᓴᕐᓂᒃᑯᑦ ᖃᐅᔨᔭᐅᓯᒪᔪᑦ ᐊᑐᖅᑕᐅᓗᑎᒡᓗ 
ᓇᓗᓇᐃᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᓪᓗᑎᒃ 
ᖃᐅᔨᔭᐅᔭᕆᐊᖃᖅᑐᑦ. 

 • ᓇᐅᑦᑎᖅᓱᖅᑕᐅᓗᓂ ᖃᐅᔨᓴᖅᑕᐅᓗᓂᓗ 
ᐊᓯᔾᔨᖅᐸᓪᓕᐊᔪᑦ ᓯᑯᒥ ᓇᔪᖅᑕᐅᔪᑦ ᓇᓄᕐᓄᑦ 
ᐊᑐᖅᑐᓂᒃ ᖃᖓᑦᑕᖅᑎᑕᐅᓯᒪᔪᒥᒃ ᖃᐅᔨᓴᕈᑎᒥᒃ 
ᐊᓯᐊᓂᒡᓘᓐᓃᑦ ᑕᐃᒪᐃᑦᑐᕈᔪᖕᒥᒃ.

ᐱᔭᐅᓗᑎᒃ ᖃᐅᔨᒃᑲᐃᔾᔪᑏᑦ 
ᑕᒪᐃᓐᓄᑦ ᓇᓄᕐᓄᑦ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ

 • ᐋᖅᑭᒃᓯᓗᓂ ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᑕ 
ᒥᒃᓵᓄᑦ ᑐᙵᔪᓂᒃ ᖃᐅᔨᓴᐃᓂᕐᒧᑦ 
ᐸᕐᓇᐅᑎᓂᒃ ᐃᓚᓕᐅᔾᔨᓯᒪᔪᓂᒃ ᓯᕗᓂᖔᖓᒍᑦ 

ᖃᐅᔨᓴᓂᖃᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᓂᒃ, 
ᑐᙵᓪᓗᓂ ᓇᓗᓇᐃᖅᓯᒪᑦᑎᐊᖅᑐᓂᒃ 
ᑐᕌᖅᑕᕆᔭᕐᓂᒃ ᐊᒻᒪ ᐊᑐᖅᓯᑎᑦᓯᒪᓗᓂ 
ᓄᖑᑎᑦᑎᑦᑕᐃᓕᒪᓂᕐᒧᒃ ᑭᙳᒪᒋᔭᕐᓂᒃ 
ᐃᓱᒪᒋᔭᐅᖃᓯᐅᔾᔭᐅᓯᒪᓗᓂ ᐊᑐᕆᐊᖃᖅᑕᑦ 
ᐃᓄᐃᓴᖕᒪᑕ ᖃᐅᔨᓴᐃᓂᕐᒧᑦ ᐊᒻᒪ 
ᐊᔾᔨᒌᙱᑦᑕᕐᓂᖏᑦ ᓇᓄᐃᑦ ᓇᔪᒐᖏᑕ 
ᓯᓚᑎᖏᑕᓗ ᖃᓄᐃᑦᑑᓂᖏᑦ ᐊᒻᒪᓗ 
ᒥᐊᓂᕆᔭᐅᓂᖏᓐᓄᑦ 19ᖑᔪᑦ ᓇᓄᐃᑦ 
ᐃᓚᒌᖑᓪᓗᑎᒃ ᐊᕕᒃᓯᒪᓕᖅᑭᖕᓂᕆᔭᖏᑦ.

 • ᐸᕐᓇᐅᑏᑦ ᑐᓂᔭᐅᖃᑦᑕᕐᓗᑎᒃ ᒪᓕᒐᖃᕐᕕᒋᔭᐅᔪᓄᑦ 
ᐊᔾᔨᒌᓕᖅᑎᑦᑎᓇᓱᒡᓗᑎᒃ ᐊᑐᖅᑕᐅᕙᒃᑐᓄᒃ 
ᖃᐅᔨᒃᑲᐃᔾᔪᑎᒋᔭᕐᓂᒡᓗ.

 • ᑲᒪᒋᔭᐅᓗᓂ ᖃᐅᔨᓴᖃᑎᒌᒍᑕᐅᓯᒪᔪᑦ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᑦ ᐊᒻᒪ ᖃᓂᒋᔭᖏᓐᓂ 
ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᓐᓄᑦ ᐆᒪᔪᐃᑦ 
ᐃᖏᕐᕋᕐᔪᐊᖃᑦᑕᕐᓂᖏᓐᓂ.

 • ᐱᔭᐅᓗᑎᒃ ᐃᓚᒌᖕᓂᙶᖅᑐᑦ ᖃᔅᓯᐅᑎᒋᓂᖏᓐᓄᑦ 
ᓇᓚᐅᑦᑖᖅᑕᐅᓯᒪᔪᑦ ᑕᒪᐃᓐᓄᑦ 19ᖑᓪᓗᑎᒃ 
ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᑦ ᓇᓄᕐᓄᑦ ᒪᓕᒡᓗᒍ 
ᐱᑕᖃᖅᑐᑦ ᑎᑎᕋᖅᑕᐅᓯᒪᓂᖏᑦ ᐅᕙᓂ ᐸᕐᓇᐅᑎᒥ 
(ᑕᑯᓗᒍ ᐅᐃᒍ V).

 • ᖃᐅᓕᒃᑲᐃᔾᔪᑏᑦ ᐱᔭᐅᓗᑎᒃ, ᐊᔪᕐᓇᙱᑦᑕᕌᖓᑦ, 
ᐱᑕᖃᕈᓐᓇᕆᐊᖃᕐᓂᖏᓐᓄᑦ ᑭᒡᓕᓯᓂᐊᖅᑕᐅᓪᓗᑎᒃ 
ᓇᓚᐅᑦᑖᖅᑕᐅᓯᒪᓂᖏᓐᓄᑦ ᑕᒪᐃᓐᓄᑦ 
19ᖑᓪᓗᑎᒃ ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᑦ 
ᓇᓄᕐᓄᑦ. ᐱᐅᓯᕚᓪᓕᖅᑎᑕᐅᓗᑎᒃ 
ᐊᑐᖅᑕᐅᕙᒃᑐᑦ ᓇᓗᓇᐃᔭᐃᓂᕐᒧᑦ ᓇᓄᐃᑦ 
ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᓐᓄᑦ 
ᓇᓗᓇᐃᖅᓯᔾᔪᑏᑦ (ᓲᕐᓗ ᕿᑐᕐᖏᐅᕐᓂᖅ) 
ᑭᒡᒐᖅᑐᐃᔾᔪᑕᐅᓗᑎᒃ ᐱᑕᖃᕈᓐᓇᕆᐊᖃᕐᓂᖏᓐᓄᑦ 
ᐊᒥᓲᓈᕆᔭᐅᓂᖏᓐᓄᑦ. 

 • ᐱᐅᓯᕚᓪᓕᖅᑎᑕᐅᓗᑎᒃ ᐊᑐᖅᑕᐅᕙᒃᑐᑦ 
ᓇᓗᓇᐃᖅᓯᓂᕐᒧᑦ ᐋᖅᑭᒃᓱᐃᓂᕐᒧᓪᓗ 
ᐃᓚᐅᓐᓈᖅᓯᑐᐃᓐᓇᕆᐊᖃᖅᑐᓂᒃ 
ᓇᓚᐅᑦᑖᖅᑕᐅᓂᖏᓐᓂ ᐃᓚᒌᖕᓂᙶᖅᑐᑦ 
ᖃᓄᐃᓕᖓᓂᖏᓐᓂᒃ ᐊᓯᔾᔨᖅᐸᓪᓕᐊᓂᖏᓐᓂᒡᓗ.

 • ᐱᐅᓯᕚᓪᓕᖅᑎᑕᐅᓗᑎᒃ ᐊᑐᖅᑕᐅᕙᒃᑐᑦ 
ᖃᐅᔨᒃᑲᐃᔾᔪᑎᓗᒃᑖᕐᓂᒃ ᐊᑐᕐᓂᕐᒧᑦ 
ᑐᕌᖅᑎᑕᐅᓂᖏᓐᓄᑦ ᒥᐊᓂᖅᓯᕆᔭᖃᕐᓂᕐᒧᑦ 
ᐊᐱᖅᑯᑏᑦ.

 • ᐱᔾᔪᑎᓪᓗᐊᑕᖃᖅᑐᑦ ᖃᐅᔨᓴᖅᑏᑦ 
ᖃᐅᔨᓴᖅᑎᑕᐅᕙᒡᓗᑎᒃ ᐃᓚᒌᖕᓂᙶᖅᑐᑦ 
ᖃᓄᐃᓕᖓᓂᖏᓐᓂᒃ. 

 • ᐊᑐᖅᑕᐅᓗᑎᒃ ᖃᐅᔨᒪᔭᑐᖃᑦ  ᐆᒪᔪᑦ ᓇᔪᒐᖏᑕ 
ᓯᓚᑎᖏᑕᓗ ᖃᓄᐃᑦᑑᓂᖏᓐᓂᒃ ᒪᓕᒃᖢᒍ 
ᐱᔭᐅᔭᕆᐊᖃᖅᑐᑦ ᑎᑎᕋᖅᑕᐅᓯᒪᓂᖏᑦ (ᐅᐃᒍ VI) 
ᐃᓱᒪᖅᓲᑕᐅᓗᓂ, ᖃᐅᔨᓴᕐᓂᒃᑯᑦ ᖃᐅᔨᒃᑲᐃᔾᔪᑏᑦ 
ᐊᑕᐅᑦᑎᒃᑰᖃᑎᒋᔭᐅᓗᑎᒃ, ᒥᐊᓂᖅᓯᕆᔭᖃᕐᓂᕐᒧᑦ 
ᐃᓱᒪᓕᐊᕆᔭᐅᔪᓂ, ᓈᒻᒪᒃᑳᖓᑦ.

 • ᓇᓗᓇᐃᖅᑕᐅᓗᑎᒃ ᖃᓄᐃᑦᑐᑦ 
ᖃᐅᔨᒪᔭᑐᖃᑦ  ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 
ᖃᓄᐃᑦᑑᓂᖏᓐᓂᒃ ᐊᑑᑎᖃᓛᖑᖕᒪᖔᑕ 
ᐱᐅᖅᓱᐊᕐᓂᕐᒧᑦ ᐊᒻᒪᓗ ᒥᐊᓂᖅᓯᔭᖃᕐᓂᕐᒧᑦ 
ᓴᓇᔭᐅᓗᒡᓗ ᑐᕌᒐᐃᑦ, ᒪᓕᒃᑕᐅᔪᒃᓴᑦ, ᐊᒻᒪᓗ 
ᑎᑭᐅᑎᔭᐅᔭᕆᐊᓖᑦ ᑲᑐᖅᓱᐃᓂᕐᒧᑦ ᐊᒻᒪᓗ 
ᐅᓂᒃᑳᓕᐅᕐᓂᕐᒧᑦ ᑕᐃᒪᐃᑦᑐᓄᑦ ᖃᐅᔨᒃᑲᐃᔾᔪᑎᓂᒃ 
ᐊᑐᕐᓂᖃᓛᕆᔪᓐᓇᖅᑕᒥᒍᑦ ᐊᑐᕐᓂᖃᕐᓂᐊᕐᒪᑕ.

ᐱᑕᖃᖅᑎᒋᓂᖓ ᐊᖑᓇᓱᒃᑕᐅᕙᒃᑐᓂᒃ 
ᐊᓯᖏᓐᓂᒡᓗ ᓂᕆᔭᐅᕙᒃᑐᓂᒃ

 • ᖃᐅᔨᓴᖅᑕᐅᓗᓂ ᐊᒃᑐᐊᓂᕆᔭᖏᑦ 
ᓯᑯ, ᐊᖑᓇᓱᒃᑕᐅᔪᑦ ᐱᑕᖃᕐᓂᕆᔭᖏᑦ 
ᓇᓃᓐᓂᕆᕙᒃᑕᖏᑦ, ᐊᒻᒪᓗ 
ᓇᓄᐃᑦ ᐱᑕᖃᕈᓐᓇᕐᓂᕆᔭᖏᓐᓄᑦ 
ᐊᒥᓲᑎᒋᔭᕆᐊᖃᕐᓂᖏᑎᒍᑦ.

 • ᓇᐅᑦᑎᖅᓱᖅᑕᐅᓗᑎᒃ ᐊᒥᓲᑎᒋᓂᖏᑦ, 
ᐊᑐᐃᓐᓇᐅᑎᒋᓂᖏᑦ ᐊᒻᒪᓗ ᖃᓄᐃᑦᑑᑕᐅᓂᖏᑦ 
ᓇᓄᕐᓄᑦ ᓂᕆᔭᐅᕙᒃᑐᑦ ᖃᐅᔨᓴᖅᑕᐅᓗᑎᒡᓗ 
ᖃᐅᔨᒃᑲᐃᔾᔪᑏᑦ ᐊᕐᕌᒎᑉ ᐃᓗᐊᓂ ᓯᓚ ᒪᓕᒃᖢᒍ 
ᐊᒻᒪᓗ ᐊᕕᒃᑐᖅᓯᒪᔪᓂ ᖃᓄᐃᓕᖓᓂᕆᔭᖏᑦᓐᓄᑦ 
ᐊᒻᒪᓗ ᐊᓯᔾᔨᖅᐸᓪᓕᐊᔪᓄᑦ..

 • ᖃᐅᔨᓴᖅᑕᐅᓗᓂ ᐱᒻᒪᕆᐅᑎᒋᓂᖏᑦ ᐊᓯᖏᑦ 
ᓂᕆᔭᐅᕙᒃᑐᑦ ᓇᓄᕐᓄᑦ ᐃᓪᓗᒥᐅᓕᖅᑐᖅ 
ᑕᐃᒃᑯᐊᓗ ᓂᕆᔭᐅᖃᑦᑕᓛᕋᓱᒋᔭᐅᔪᑦ ᐊᕐᕌᒍᓂ 
ᐊᒡᒋᖅᑐᓂ ᖁᓕᓂ.

 • ᖃᐅᔨᓴᖅᑕᐅᓗᓂ ᓇᓃᓐᓂᕆᔭᖏᑦ 
ᐱᑕᖃᐅᕐᓂᕆᔭᖏᓪᓗ ᓇᑦᑏᑦ ᐊᑯᓂᐅᔪᒃᑯᑦ 
ᐅᖓᓯᒃᑐᒥᓪᓗ.

 • ᓇᐅᑦᑎᖅᓱᖅᑕᐅᓗᑎᒃ ᓇᓄᐃᑦ ᓂᕆᕙᒃᑕᖏᑦ 
ᐊᒻᒪᓗ ᓂᕿᒃᓴᑦᑎᐊᕙᖃᖅᑎᒋᔭᖏᑦ ᐊᑯᓂᐅᔪᒃᑯᑦ 
ᐅᖓᓯᒃᑐᒥᓪᓗ.

 • ᐋᖅᑭᒃᓱᐃᓂᖅ ᖃᐅᔨᓴᕈᑎᓂᒃ 
ᖃᐅᔨᓴᖅᑕᐅᒃᑲᓐᓂᓛᕐᒪᑕ ᑕᐃᒃᑯᐊ 
ᖃᐅᓯᓴᖅᑕᐅᓯᒫᓂᒃᑐᑦ ᖃᐅᔨᒃᑲᐃᔾᔪᑏᑦ 
ᐊᓯᔾᔨᖅᓯᒪᓕᕐᒪᖔᑕ ᖃᐅᔨᔭᐅᓛᕐᒪᑦ ᐊᒻᒪᓗ 
ᓇᓗᓇᐃᖅᑕᐅᖃᑦᑕᓛᕐᒪᑦ, ᖃᖓᒃᑰᕐᕕᖃᖅᑎᑕᐅᓗᓂ, 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓯᑰᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᑕᕆᐅᑉ 
ᐊᖏᕐᕋᕙᖕᓂᕆᔭᖓᑕ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒃᑐᐊᔭᐅᔪᑦ ᓇᓄᐃᑦ ᐊᖑᓇᓱᒃᐸᒃᑕᖏᓐᓄᑦ.

ᓱᕈᕐᓇᑦᑐᐃᑦ ᐊᒻᒪ ᓱᕈᖅᓯᒪᔪᐃᑦ 
ᖃᐅᔨᓴᖅᑕᐅᓂᖏᑦ:

 • ᑲᑎᖅᓱᖅᑕᐅᓂᖏᑦ ᖃᐅᔨᒪᔭᐅᔪᑦ (ᑕᒪᐃᓐᓂᑦ 
ᓯᓚᕐᔪᐊᕐᒥᑦ ᐊᒻᒪᓗ ᓄᓇᓕᖕᓂᑦ) ᓱᕈᕐᓇᖅᑐᐃᑦ 
ᐊᒃᑐᐊᓂᖏᓐᓂᒃ ᓇᓄᕐᓂᒃ ᓇᓄᐃᓪᓗ 
ᓂᕆᕙᒃᑕᖏᓐᓂᒃ.

 • ᖃᐅᔨᓴᖅᑕᐅᓗᑎᒃ ᐊᒃᑐᐊᓂᖏᑦ ᓱᕈᕐᓇᖅᑐᐃᑦ 
ᐊᒻᒪ ᓱᕈᖅᓯᒪᔪᑦ ᓇᓄᐃᑦ ᐃᓅᓯᖏᓐᓂ 
ᐊᑐᖅᐸᖕᓂᕆᔭᖏᓐᓄᑦ. 



XIV ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᑲᓇ
ᑕ

 • ᓈᒻᒪᒃᑳᖓᑦ, ᓇᐅᑦᑎᖅᓱᖅᑕᐅᓗᑎᒃ ᓱᕈᕐᓇᖅᑐᐃᑦ 
ᓯᕈᖅᓯᒪᔪᓪᓗ ᓇᓗᓇᐃᖅᑕᐅᓇᓱᒡᓗᓂ ᖃᖓᒃᑰᑦ 
ᐊᒻᒪᓗ ᓇᓃᓐᓂᖏᑎᒍᑦ ᐊᓯᔾᔨᖅᐸᓪᓕᐊᔪᓂ, ᖃᓄᖅ 
ᑕᐃᑯᙵᖅᐸᖕᒪᖔᑕ, ᐊᓯᖏᓪᓗ.

 • ᖃᐅᔨᓴᖅᑕᐅᓗᓂ ᖃᓄᖅ ᓱᕈᕐᓇᖅᑐᑦ 
ᖃᓄᐃᓕᐅᖅᐸᖕᓂᕆᔭᖏᑦ ᖃᐅᔨᔭᐅᓂᐊᕐᒪᑦ 
ᑭᓱᒥᑦ ᖃᓄᐃᓕᖓᓕᕈᑕᐅᕙᒃᑐᑦ ᐊᒻᒪᓗ 
ᓇᓗᓇᐃᔭᖅᑕᐅᓗᑎᒃ ᐊᑦᑕᕐᓇᕈᓐᓇᖅᑐᑦ 
ᐊᒃᑐᐊᔭᐅᓂᕐᒧᑦ ᐊᒥᓱᓄᑦ ᓱᕈᕐᓇᖅᑐᓄᑦ.

 • ᖃᑯᑎᒃᑯᑦ ᓇᐅᑦᑎᖅᓱᖅᑕᐅᕙᒡᓗᑎᒃ ᓄᑖᖑᔪᑦ 
ᓱᕈᕐᓇᖅᑐᐃᑦ /ᓱᕈᖅᓯᒪᔪᑦ (ᓲᕐᓗ, ᑕᐃᒃᑯᐊ 
ᓯᕗᓂᐊᓂ ᐱᑕᖃᓚᐅᙱᑦᑐᑦ ᓇᓄᐃᑦ 
ᐲᖅᓯᕝᕕᓪᓗᑎᒃ ᖃᐅᔨᓴᖅᑕᐅᓚᐅᕐᓂᖏᓐᓂᑦ).

ᖃᓂᒪᓐᓇᕐᓂᒃ ᖃᐅᔨᓴᕐᓂᖅ:
 • ᑲᑎᖅᓱᖅᑕᐅᓗᑎᒃ ᒫᓐᓇᐅᔪᖅ ᖃᐅᔨᒪᔭᐅᔪᑦ ᖃᓄᖅ 
ᐆᒪᔪᓂᒃ ᐆᒪᕝᕕᖃᖅᑐᑦ ᐊᒻᒪᓗ ᖃᓂᒪᓐᓇᐃᑦ 
ᐊᒃᑐᐊᕙᖕᒪᖔᑕ ᓇᓄᕐᓂᒃ.

 • ᐋᖅᑭᒃᓯᓗᑎᒃ ᐆᒃᑐᕐᓂᕐᒧᑦ ᐊᑐᖅᑕᐅᓇᔭᖅᑐᓂᒃ 
ᒪᓕᒃᑕᐅᖃᑦᑕᕋᔭᖅᑐᓂᒡᓗ ᕿᓂᖅᑕᐅᓂᖏᓐᓄᑦ 
ᐱᔾᔪᑎᖃᖅᑐᑦ ᖃᓂᒪᓐᓇᐃᑦ/ᐆᒪᔪᓂᒃ ᐆᒪᕝᕕᖃᖅᑐᑦ, 
ᐊᑯᓂᐅᔪᒃᑯᓪᓗ ᓇᐅᑦᑎᖅᓱᖅᑕᐅᕙᒡᓗᑎᒃ 
(ᐆᒃᑐᖃᑦᑕᖁᔨᔪᑦ ᐊᕐᕌᒍᑦ ᖁᓕᑦ ᓈᑦᑕᕌᖓᑕ).

 • ᐋᖅᑭᒃᓯᓗᑎᒃ ᑐᙵᕕᖃᖅᑎᑕᐅᓯᒪᔪᑦ 
ᐱᑕᖃᖅᑎᒋᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ 
ᓇᓗᓇᐃᖅᑕᐅᓯᒪᔪᓄᑦ ᖃᓂᒪᓐᓇᐃᑦ /ᐆᒪᔪᓂᒃ 
ᐆᒪᕝᕕᖃᖅᑐᑦ ᐊᑐᓂ 19ᖑᔪᓄᑦ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓂ. 

 • ᖃᐅᔨᓴᖅᑕᐅᓗᓂ ᐊᒃᑐᐊᓂᕆᔭᖏᑦ 
ᐱᑕᖃᖅᐸᖕᓂᕆᔭᖏᑦ ᖃᓂᒪᓐᓇᐃᑦ 
ᐊᒻᒪᓗ ᓯᑰᑉ ᐊᓯᔾᔨᖅᐸᓪᓕᐊᓂᕆᔭᖓ, 
ᓂᕿᒃᓴᖅᑕᖃᑦᑎᐊᖅᑎᒋᓂᖓ, 
ᓂᕿᒃᓴᖃᑦᑎᐊᙱᓐᓂᖅ, ᓱᕈᕐᓇᖅᑐᓄᑦ 
ᐊᒃᑐᐊᔭᐅᓂᖅ, ᐊᓯᖏᓪᓗ.

 • ᐆᒃᑐᖅᑕᐅᓗᓂ ᐊᒃᑐᐊᖃᑦᑕᖅᑎᒋᓂᖏᑦ 
ᖃᓂᒪᓐᓇᐃᑦ ᐊᒻᒪᓗ ᐆᒪᔪᓂᒃ ᐆᒪᕝᕕᖃᖅᑐᑦ 
ᓇᓄᕐᓂᒃ ᐊᑐᓂ ᐊᒻᒪᓗ ᐃᓚᒌᖕᓂᒑᖅᑐᓄᑦ. 

 • ᐋᖅᑭᒃᑕᐅᓗᑎᒃ ᐅᑎᕐᕕᐅᑦᑕᖃᑦᑕᓛᖅᑐᑦ 
ᐱᑕᖃᕐᒪᖔᑦ ᐆᒃᑐᖅᑕᐅᔪᓐᓇᖅᑐᓂᒃ 
ᐱᑕᖃᕐᓂᖏᓐᓄᑦ ᖃᓂᒻᒪᖕᓇᖅᑐᓂᒃ 
ᓇᐅᑦᑎᖅᓱᖅᑕᐅᓂᖏᓐᓄᑦ ᐊᑐᓂ ᐊᒻᒪᓗ 
ᐃᓚᒌᖕᓂᙶᖅᑐᑦ ᖃᓄᐃᓐᓂᖏᑦ.

ᑐᓴᐅᒪᑎᑎᓂᖅ ᐅᔾᔨᕈᓱᒃᑎᑦᑎᓇᓱᖕᓂᕐᓗ

ᑐᓴᐅᒪᑎᑦᑎᓂᕐᒧᑦ ᐅᔾᔨᕈᓱᒃᑎᑦᑎᓇᓱᖕᓂᕐᒧᓪᓗ 
ᑎᑭᐅᔾᔨᔾᔪᑕᐅᓇᓱᒍᓯᖅ ᐃᓚᖃᖅᐳᖅ ᑕᒪᐃᓐᓂᒃ 
ᑕᒪᐃᑎᒎᖓᔪᓄᑦ ᐊᒻᒪᓗ ᐱᔾᔪᑎᓪᓗᐊᑕᕆᔭᐅᔪᓄᑦ 
ᖃᓄᐃᓕᐅᒐᒃᓴᓂᒃ. ᑕᒪᐃᑎᒎᖓᔪᓂᑦ, ᓴᓇᔭᐅᓂᖓ 
ᐃᑭᐊᖅᑭᕕᒃᑯᑦ ᖃᐃᔨᒋᐊᕐᕕᒃ ᓂᕈᕝᕕᐅᕙᒃᑐᓄᑦ 

ᐱᔾᔪᑎᖃᖅᑎᓪᓗᒍ ᐊᖏᕈᑎᒥᒃ ᐊᒻᒪᓗ ᐸᕐᓇᐅᑎᒥᒃ 
ᑐᙵᕕᒋᔭᐅᓗᓂ ᖃᓂᐃᓕᐅᒐᒃᓴᐅᓛᖅᑐᖅ 
ᐱᒻᒪᕆᐅᓪᓗᓂ ᑲᒪᒋᔭᐅᓂᖏᓐᓄᑦ 
ᑎᑭᐅᔾᔨᔾᔪᑕᐅᓇᓱᒍᓰᑦ ᓇᓗᓇᐃᖅᑕᐅᓯᒪᔪᑦ ᑖᔅᓱᒥᖓ 
ᐸᕐᓇᐅᑎᒥ. 

ᖃᓄᐃᓕᐅᒐᒃᓴᓪᓗᐊᑦ ᑲᑦᑐᖅᓯᒋᐊᖅᑎᑕᐅᓂᖏᓐᓄᑦ 
ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᑦ 
ᐱᔭᕆᐊᖃᕐᓂᕆᔭᖓᓐᓃᙱᑦᑐᖅ 
ᐊᖏᕈᑎᐅᑉ ᓯᓚᕐᔪᐊᕐᒥᐅᑕᓕᒫᕐᓄᑦ 
ᖃᓄᐃᓕᐅᕈᑕᐅᔭᕆᐊᖃᕋᔭᖅᖢᓂ; ᑕᐃᒪᐃᒻᒪᑦ 
ᑐᓴᐅᒪᑎᑦᑐᓂᖅ ᐅᔾᔨᕈᓱᒃᑎᑦᑎᓇᓱᖕᓂᕐᓗ, 
ᐊᑐᖅᑕᐅᖃᑕᐅᓗᑎᒃ ᓴᖅᑭᑦᑐᑦ ᓇᐅᑦᑎᖅᓱᕐᓂᕐᒥᑦ 
ᖃᐅᔨᓴᕐᓂᕐᒥᓪᓗ, ᐊᑐᖅᑕᐅᓂᕆᔭᐅᓛᖑᓛᖅᑑᒃ 
ᖃᐅᔨᕚᓪᓕᖅᑎᑦᑎᓇᓱᖕᓂᕐᒧᑦ ᓇᓄᕐᓄᑦ 
ᐊᑦᑕᖅᑯᓲᑕᐅᔪᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᒻᒪᓗ ᓯᓚᕐᔪᐊᕐᒥᐅᑕᐃᑦ ᐋᖅᑭᒃᓯᖂᖅᑕᐅᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᕆᔭᖓᓂᒃ.

ᑐᓴᐅᒪᑎᑎᓂᕐᒧᑦ ᐅᔾᔨᕈᓱᒃᑎᑦᑎᓇᓱᖕᓂᕐᒧᓪᓗ 
ᖃᓄᐃᓕᐅᒐᒃᓴᑦ

ᐃᑭᐊᖅᑭᕕᒃᑯᑦ ᖃᐅᔨᒋᐊᕐᕕᒃ:
 • ᓴᓇᔭᐅᓂᖓ ᒪᑭᒪᑎᑕᐅᖏᓐᓇᕐᓂᖓᓗ 
ᓂᕈᕝᕕᐅᕙᒃᑐᑦ ᐃᑭᐊᖅᑭᕕᒃᑯᑦ ᖃᐅᔨᒋᐊᕐᕕᖓᑦ 
ᐊᐃᑦᑐᐃᓂᕐᒧᑦ ᖃᐅᔨᒃᑲᐃᔾᔪᑎᓂᒃ 
ᑲᓱᕐᕕᖃᖅᑎᑦᑎᓂᕐᒧᓪᓗ ᐱᔾᔪᑎᖃᖃᑕᐅᔪᓂᒃ 
ᖃᐅᔨᒋᐊᕐᕕᒃᓴᓂᒃ. 

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

 • ᓴᓇᔭᐅᕙᒡᓗᓂ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑎᒃ 
ᐱᕙᓪᓕᐊᓂᕆᔭᕐᓄᑦ ᐅᓂᒃᑳᓕᐊᑦ 
ᓴᖅᑭᑎᑕᐅᔪᒃᓴᐅᓗᑎᒃ ᑭᒃᑯᑐᐃᓐᓇᕐᓄᑦ (ᐱᒋᐊᕐᓗᑎᒃ 
2017ᒥ).

ᐅᔾᔨᕈᓱᒃᑎᑕᐅᓇᓱᒃᑐᑦ:
 • ᐋᖅᑭᒃᓱᐃᓗᑎᒃ ᐊᑐᓕᖅᑎᑦᑎᓗᑎᒡᓗ 
ᑐᓴᐅᒪᑎᑦᑎᓂᕐᒧᑦ ᐸᕐᓇᐅᑎᒥᒃ 
ᐅᔾᔨᕈᓱᒃᑎᑦᑎᓇᓱᖕᓂᕐᒧᑦ ᐃᓚᐅᔪᒥᒃ 
ᓴᖅᑭᑉᐸᓪᓕᐊᔪᓂᒃ ᑐᓴᖅᑎᑦᑎᖃᑦᑕᕐᓂᕐᒥᒃ ᑖᔅᓱᒪ 
ᐸᕐᓇᐅᑎᐅᑉ ᒥᒃᓵᓄᑦ.

ᐃᓕᓐᓂᐊᕈᑎᒃᓴᑦ:
 • ᓴᓇᔭᐅᓗᑎᒃ ᐃᓕᓐᓂᐊᕈᑎᒃᓴᐃᑦ 
ᑐᕌᕐᕕᓪᓗᐊᑕᖃᖅᑐᑦ ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᖃᓄᐃᓕᐅᕈᓯᕐᓂᒃ (ᓲᕐᓗ ᐊᑭᓐᓇᕐᒥᐅᑕᐃᑦ, ᓱᓕᔪᓂᒃ 
ᑎᑎᕋᖅᓯᒪᔪᑦ, ᐃᑭᐊᖅᑭᕕᒃᑰᕈᑎᒃᓴᑦ) ᐅᒥᐊᖅᔪᐊᒃᑯᑦ 
ᐅᓯᔨᓄᑦ, ᐅᔭᕋᖕᓂᐊᖅᑐᓕᕆᔨᓄᑦ ᐊᒻᒪᓗ 
ᐆᒻᒪᖅᑯᑎᓕᕆᔨᓄᑦ ᐊᓯᖏᓐᓄᓪᓗ ᐊᖏᔫᑎᓂᒃ 
ᐱᓕᕆᕝᕕᐅᕙᒃᑐᓄᑦ ᑲᑦᑐᖅᓯᒋᐊᖅᑎᑕᐅᓂᐊᕐᒪᑦ 
ᑲᓱᖃᑎᒌᒃᐸᖕᓂᕆᔭᖏᑦ, ᐊᒃᑐᐊᓂᕆᔭᒃᑐᖏᓐᓂᒡᓗ, 
ᓇᓄᕐᓂᒃ. 

 • ᓴᓇᔭᐅᓗᑎᒃ ᐃᓕᓐᓂᐊᕈᑎᒃᓴᐃᑦ 
ᓇᓄᐃᑦ ᖃᐅᔨᓴᖅᑕᐅᓂᖏᓐᓂᑦ ᐊᒻᒪᓗ 
ᖃᓄᐃᓕᖓᓕᕐᓂᕆᔭᖏᓐᓂᑦ, ᐊᑐᖅᑕᐅᕙᒃᑐᓂᑦ 
ᒥᐊᓂᕆᔭᖃᕐᓂᕐᒥᒃ ᓇᓐᓄᖅᐸᖕᓂᕐᒧᑦ, ᓯᓚᕐᔪᐊᕐᒥ 
ᐊᐅᓚᑕᐅᔪᑦ ᐊᑖᒍᑦ ᐆᒪᔪᓂᒃ ᓄᖑᑐᐃᓐᓇᕆᐊᓕᖕᓂ 
ᑕᐅᖅᓰᖃᑦᑕᕐᓂᖅ ᓄᓇᕐᔪᐊᕐᒥ ᐊᖏᖃᑎᒌᒍᑎ 
ᐆᒪᔪᓄᑦ ᐊᓯᖏᓪᓗ ᓯᓚᕐᔪᐊᕐᒥᐅᑦ ᑲᑎᓕᕌᖓᑕ 
ᐊᑐᕈᒪᓇᔭᖅᑕᖏᓐᓂᒃ. 

 • ᐊᑐᖅᑕᐅᕙᒡᓗᓂ ᐃᓄᐃᑦ ᓇᓄᐃᓪᓗ 
ᑲᓱᖃᑎᒌᒃᑕᕐᓂᕆᔭᖓᓂᒃ ᖃᐅᔨᒃᑲᐃᔾᔪᑎᖏᓐᓄᑦ 
ᑐᖅᑯᐃᕕᒃ ᐊᑦᑖᕐᓈᕿᑦᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐊᑐᖅᑕᐅᖃᑦᑕᓛᖅᑐᓂᒃ 
ᐅᑭᐅᖅᑕᖅᑐᕐᒥ ᑲᑦᑐᕆᐊᖅᑎᑕᐅᓂᐊᕐᒪᑦ ᐃᓄᐃᑦ 
ᓇᓄᐃᓪᓗ ᑲᓱᖃᑎᒌᒃᑕᕐᓂᕆᔭᖏᑦ.

ᑐᓴᐅᒪᑎᑦᑎᓂᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ:

 • ᓴᓇᓂᖅ ᐊᑐᓕᖅᑎᑦᑎᓂᕐᓗ ᑐᓴᐅᒪᑎᑦᑎᓂᕐᒧᑦ 
ᐸᕐᓇᒍᑎᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᓯᓚᕐᔪᐊᕐᒥᐅᑕᑦ ᖃᐅᔨᑎᑕᐅᓂᐊᕐᒪᑕ 
ᐅᑭᐅᖅᑕᖅᑐᕐᒧᑦ ᓇᓄᕐᓄᓪᓗ 
ᐊᑦᑕᖅᑯᓲᑕᐅᔪᒥᒃ ᐊᒻᒪᓗ ᓯᓚᕐᔪᐊᕐᒥᐅᑕᐃᑦ 
ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᓐᓂᒃ 
ᑲᑦᑐᖅᓯᒋᐊᕆᐊᖃᕐᓂᖏᓐᓂᒃ.

ᖃᓄᐃᓕᐅᖅᐸᓪᓕᐊᓂᕆᔭᕐᒧᑦ ᐆᒃᑐᕋᓰᑦ

ᐸᕐᓇᐅᑎᐅᑉ ᒥᒃᓵᓄᑦ ᖃᓄᐃᓕᐅᖅᐸᓪᓕᐊᓂᕆᔭᑦ 
ᐆᒃᑐᕋᖅᑕᐅᖃᑦᑕᕐᓂᐊᖅᐳᑦ 
ᓇᓗᓇᐃᖅᓯᔾᔪᓯᖅᓯᓯᒪᓗᑎᒃ ᐃᓗᓕᕆᔭᖏᓐᓄᑦ. 
ᑕᐅᑐᙳᐊᖅᑕᖃᕐᓂᕐᒥ ᐊᖏᕈᑎᒋᔭᐅᓯᒪᕗᖅ 
ᐆᒃᑐᕋᖅᓯᔾᔪᑎᑦᑎᐊᕙᐅᓛᖑᓇᔭᕆᐊᒃᓴᖓ ᑖᔅᓱᒪ 

ᑕᒪᐃᓐᓅᓕᖓᔫᑉ ᑐᕌᖅᓯᓂᕆᔭᐅᔫᑉ ᐱᔾᔪᑎᖃᖅᐳᖅ 
ᓇᓃᓐᓂᕆᔭᖏᓐᓂᒃ ᐊᒻᒪ ᖃᔅᓯᐅᓂᕆᔭᖏᓐᓂᒃ ᓇᓄᐃᑦ 
ᕿᒥᕐᕈᓯᓂᒃᑯᑦ ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᓐᓂᒃ.

ᑐᕌᒐᕆᔭᖃᕐᓂᕐᒥ, ᐊᑐᓂ ᑐᕌᒐᕆᔭᖅ 
ᓇᓗᓇᐃᖅᓯᔾᔪᓯᖅᓯᒪᕗᑦ ᐅᓂᒃᑲᐅᓯᖃᖅᑐᓂᒃ 
ᓇᒧᑦ ᑎᑭᐅᑎᓯᒪᔾᔪᔾᔭᐅᖕᒪᖔᑕ. ᑕᒪᒃᑯᐊ 
ᐆᒃᑐᕋᖅᑕᐅᓂᕆᔭᖏᑦ ᖃᐅᔨᒪᓐᓇᐅᑎᒋᔭᐅᓂᐊᓯᐳᑦ 
ᖃᓄᑎᒋ ᑎᑭᐅᑎᓯᒪᓂᖃᓕᖅᑎᒋᖕᒪᖔᑕ..

1. ᒥᑭᒡᓕᑎᕆᓂᖅ ᐊᑦᑕᖅᑯᓲᑕᐅᔪᓂᒃ ᓇᓄᕐᓄᑦ 
ᓇᔪᒐᖃᕐᕕᖏᖏᓐᓄᓪᓗ ᐊᓯᔾᔨᕈᓐᓇᖅᑐᒥᒃ 
ᒥᐊᓂᕆᔭᖃᐅᓯᒃᑯᑦ ᑐᙵᔪᒥᒃ 
ᖃᐅᔨᒪᖃᑦᑕᐅᑎᓂᖃᖅᑐᒥᒃ ᖃᐅᔨᓴᕐᓂᖅᑕᖃᕐᓂᒃᑯᑦ 
ᐊᒻᒪ ᒥᐊᓂᕆᔭᖃᕐᓂᕐᒧᑦ ᐱᓕᕆᐊᖑᓇᓱᒃᑐᓂᒃ, 
ᐊᑐᖅᓯᓂᒃᑯᑦ ᖃᓄᐃᔾᔪᑕᐅᑐᐃᓐᓇᕆᐊᓕᖕᓂᒃ 
ᖃᐅᔨᒪᓐᓇᐅᑎᓂᒃ ᐊᒻᒪ ᑲᓲᒪᖃᑎᖃᖃᑦᑕᕐᓂᒃᑯᑦ 
ᐃᒃᐱᒋᔭᖃᖃᑕᐅᔪᓂᒃ ᐅᕝᕙᓘᓐᓃᑦ 
ᐊᒃᑐᖅᑕᐅᓯᒪᔪᓄᑦ ᐱᔾᔪᑎᖃᖃᑎᒌᒃᑐᓄᑦ

 • ᒪᓕᒐᓕᐅᕐᕕᓕᐅᕐᕖᑦ ᐋᖅᑭᒃᓯᓯᒪᕗᑦ 
ᐊᑐᖅᑕᖃᓕᖅᓯᒪᕗᓪᓗ ᐋᖅᑭᒍᑦᑕᕋᔭᖅᑐᓂᒃ 
ᒥᐊᓂᕆᔭᖃᐅᓯᕐᓂᒃ, ᐊᒻᒪ ᒥᐊᓂᕆᔭᖃᕐᓂᕐᒧᑦ 
ᐃᓱᒪᓕᐅᕈᑎᒋᔭᑦ ᕿᒥᕐᕈᔭᐅᓕᖅᑭᖃᑦᑕᖅᐳᑦ 
ᑐᓴᐅᒪᔭᖃᐅᑎᒃᓴᑦ ᓴᖅᑭᑉᐸᓪᓕᐊᔪᑦ ᒪᓕᒃᖢᒋᑦ.

 • ᐃᓄᖕᓄᑦ ᖃᓄᐃᓕᐅᕐᓂᕆᔭᑦ ᐸᕐᓇᐅᑕᐅᕙᒃᐳᑦ 
ᐊᒻᒪ ᐊᑐᖅᑎᑕᐅᕙᒃᐳᒃ ᐃᓱᒪᒋᔭᖃᖅᓯᒪᓪᓗᑎᒃ 
ᐊᒃᑐᐃᓯᒪᓂᖅᑕᖃᑐᐃᓐᓇᕆᐊᖃᕆᐊᒃᓴᖓᓂᒃ 
ᓇᓄᕐᓂᒃ ᓇᔪᒐᓪᓗᐊᑕᕆᕙᒃᑕᖏᓐᓂᒡᓗ, 
ᐊᒻᒪ ᓈᒻᒪᖅᑯᓲᑎᓯᒪᔪᑦ ᓇᐅᑦᑎᖅᓱᕈᓯᕐᓂᒃᓰᑦ 
ᒥᑭᒡᓕᑎᕆᔾᔪᓰᓪᓗ ᐊᑐᓕᖅᑎᑕᐅᓯᒪᓕᖅᑐᖅ.

 • ᒥᐊᓂᕆᔭᖃᐅᓯᑦᑎᐊᕙᐅᓛᖑᔪᑦ 
ᐊᑐᖅᑕᐅᔾᔪᓯᖏᓪᓗ ᐋᖅᑭᒃᑕᐅᓯᒪᓕᖅᐳᑦ ᐊᒻᒪ 
ᐊᑐᖅᑎᑦᑎᖃᑎᒌᒍᑕᐅᓯᒪᓕᖅᖢᑎᒡᓗ.

 • ᐊᑐᖅᓯᔾᔪᓰᑦ ᐊᒻᒪ ᐸᕐᓇᐅᑏᑦ 
ᖃᐅᔨᒪᖃᑦᑕᐅᑎᓂᖃᖅᑐᒥᒃ 
ᓇᕈᕝᕕᐅᕙᒃᑐᓕᒪᓂ ᓇᐅᑦᑎᖅᓱᖅᑕᖃᕐᓂᖅ 
ᖃᐅᔨᓴᕐᓂᖅᑕᖃᕐᓂᕐᓗ ᐋᖅᑭᒃᑕᐅᓯᒪᓕᖅᐳᑦ 
ᐊᑐᓕᖅᑎᑕᐅᓯᒪᓕᖅᖢᑎᒡᓗ, ᑐᓴᐅᒪᓕᖅᑕᐅᔪᓪᓗ 
ᑐᓴᖅᑕᐅᑎᖃᑦᑕᐅᑎᔾᔪᑎᒋᔭᐅᓯᒪᓪᓗᓂ.

2. ᑐᓴᐅᒪᓕᖅᑎᑦᑎᓂᖃᕐᓂᒃᑯᑦ ᑭᒃᑯᑐᐃᓐᓇᕐᓂᒃ, 
ᐊᑐᐊᒐᓕᐅᖅᑎᓂᒃ, ᐊᒻᒪ ᒪᓕᒐᓕᐅᖅᑎᓂᒃ 
ᓇᓂᑐᐃᓐᓇᖅ ᓄᓇᕐᔪᐊᕐᒥ ᐱᕐᔪᐊᖑᓂᖓᓂᒃ 
ᒥᑭᒡᓕᑎᕆᓂᕐᒥᒃ ᓯᓚᕐᔪᐊᑉ ᐃᔅᓴᒃᓯᕙᓪᓕᐊᔾᔪᑎᖏᑦ 
ᐱᔾᔪᑎᒋᓪᓗᒍ ᓇᓄᕐᓂᒃ ᓄᖑᑦᑕᐃᓕᑎᑦᑎᓇᓱᖕᓂᖅ

 • ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓᓄᑦ 
ᐊᒃᑐᐃᓯᒪᓂᕆᔭᖅ ᓇᓄᕐᓄᑦ ᐅᑭᐅᖅᑕᖅᑐᕐᒧᓪᓗ 
ᑎᑎᕋᐅᓯᕆᔭᐅᓯᒪᕗ ᑐᓴᖅᑕᐅᑎᑕᐅᓯᒪᓪᓗᑎᒡᓗ 
ᑲᒪᒋᔭᖃᖃᖅᑎᐅᔪᓄᑦ ᐃᓱᒪᓕᐅᕆᔨᐅᔪᓄᓪᓗ.

 • ᖃᐅᔨᒪᓂᖅᑕᖃᕐᓂᖅᓴᐅᓕᖅᐳᖅ ᑭᒃᑯᑐᐃᓐᓇᕐᓄᑦ 
— ᓄᓇᒋᔭᒥᖕᓂ ᓄᓇᕐᔪᐊᓕᒫᒥᓗ 
— ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓᑕ 



XVI ᓄᓇᕐᔪᐊᓕᒫᑉ ᐅᑭᐅᖅᑕᖅᑑᓂᖓᓂ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ

ᓇᐃᒡᓕᒋᐊᖅᓯᒪᔪᑦ ᐅᓂᒃᑳᖅ

ᐊᒃᑐᐃᓯᒪᓂᖃᕐᓂᕆᔭᖓᓂᒃ ᓇᓄᕐᓂᒃ 
ᑕᐃᒪᐃᑎᑕᐅᓪᓗᓂ ᑐᑭᓯᕚᓪᓕᖅᑎᑦᑎᓂᖃᕐᓂᖏᓐᓄᑦ 
ᑐᓴᐅᒪᓂᖃᖅᑎᑦᑎ ᓂᖃᕐᓂᖏᓐᓄᓪᓗ 
ᓂᕈᕝᕕᐅᕙᒃᑐᑦ ᐱᔾᔪᑎᒋᓪᓗᒍ 
ᑐᓴᐅᒪᑎᖃᑦᑕᐅᑎᓂᖃᕐᓂᒥᓄᑦ ᓇᓄᕐᓂᒃ 
ᓄᖑᑕᐅᑎᑦᑎᑦᑕᐃᓕᒪᓂᕐᒧᑦ.

3. ᑕᐃᒪᐃᑎᑦᑎᓂᖅ ᓇᓄᕐᓄᑦ ᓇᔪᒐᓪᓗᐊᑕᕆᔭᐅᕙᒃᑐᑦ 
ᐱᑕᖃᐃᓐᓇᖅᑎᑕᐅᓂᖏᑦ 

 • ᓇᔪᖓᓪᓗᐊᑕᕆᔭᐅᕙᒃᑐᖅ ᑐᑭᓕᐅᖅᑕᐅᓯᒪᓕᖅᐳᖅ 
ᓇᓗᓇᐃᖅᑕᐅᓯᒪᓕᖅᖢᓂᓗ ᐃᓚᒌᑦ 
ᐊᕕᒃᓯᒪᓕᖅᑭᖕᓂᕆᔭᖏᓐᓂ ᓇᓂᑐᐃᓐᓇᖅ 
ᓄᓇᕐᔪᐊᓕᒫᒥ ᐅᑭᐅᖅᑕᖅᑐᖃᕐᓂᐅᔪᒥ 
ᓇᕈᕝᕕᐅᕙᒃᑐᒥ.

 • ᓄᓇᓂ ᓇᓃᓐᓂᕆᔭᑦ ᓇᓄᕐᓄᑦ 
ᓇᔪᒐᓪᓗᐊᑕᕆᔭᐅᕙᒃᑐᑦ ᑎᑎᕋᖅᑕᐅᓯᒪᓕᖅᐳᑦ 
ᐅᓂᒃᑲᐅᓯᕆᔭᐅᕙᓪᓕᐊᓪᓗᑎᒡᓗ ᓇᕈᕝᕕᐅᕙᒃᑐᓄᑦ 
ᖃᐅᔨᒪᔭᐅᓕᖅᐸᓪᓕᐊᓂᖏᑦ ᒪᓕᒃᖢᒋᑦ.

 • ᓇᔪᒐᓪᓗᐊᑕᕆᔭᐅᕙᒃᑐᑦ ᓴᐳᒻᒥᔭᐅᓯᒪᕗᑦ. 

4. ᓇᓐᓄᒐᓱᖃᑦᑕᕐᓂᕐᒧᑦ 
ᒥᐊᓂᕆᔭᖃᐅᓯᖅᑕᖃᕐᓂᖅᑕᖃᖅᑎᑦᑎᓂᖅ 
ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᓐᓂᒃ 
ᓇᓄᖅᑕᖃᐃᓐᓇᕈᑕᐅᔪᓐᓇᕐᓂᐊᖅᑐᓂᒃ  
ᑭᖑᕚᒃᓴᕆᔭᓄᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ

 • ᓇᓐᓄᒃᑕᖃᖃᑦᑕᕐᓂᕐᒧᑦ ᒥᐊᓂᕆᔭᖃᐅᓰᑦ 
ᐃᓱᒪᒋᔭᖃᖃᓯᐅᔾᔨᓯᒪᕗᑦ 
ᑲᔪᓯᑎᑕᐅᖏᓐᓇᕈᓐᓇᕐᓂᐊᕐᓂᖓᓂᒃ.

 • ᐃᓚᒌᑦ ᐊᕕᒃᓯᒪᓕᖅᑭᖕᓂᕆᔭᖏᑕ 
ᓇᓐᓄᒃᑕᐅᐅᕙᕝᕕᒋᔭᖏᓐᓂ, 
ᓄᖑᑎᑦᑎᓐᓇᕐᓂᐊᕐᓗᓂᐅᑦᑕᐃᓕᒪᓂᖅᑕᖃᕋᓱᒡᓗᒍ. 

5. ᒥᐊᓂᕆᔭᖃᕐᓂᖅ ᐃᓄᐃᑦ ᓇᓄᐃᓪᓗ 
ᑲᓱᖃᑎᒌᒃᑕᕐᓂᕆᔭᖓᓂᒃ ᐃᓄᐃᑦ 
ᐊᑦᑕᕐᓇᖅᑐᒥᓯᐅᓕᖁᓇᒋᑦ ᐊᒻᒪ 
ᓇᓄᐃᑦ ᐃᑭᓕᖅᓱᖅᑕᐅᖃᑦᑕᓗᐊᖁᓇᒋ 
ᑐᖁᑕᐅᑐᐃᓐᓇᖃᑦᑕᖁᓇᒋᓪᓘᓐᓃᑦ

 • ᐊᑐᓂᖃᖅᑐᓂᒃ ᑐᓴᐅᓯᖅᓯᖃᑦᑕᐅᑎᓂᖅᑕᖃᕐᓗᓂ 
ᐃᓄᐃᒃ ᓇᓄᐃᓪᓗ ᑲᓱᖅᑕᕐᓂᕆᕙᒃᑕᖏᓐᓂᒃ 
ᑲᑎᖅᓱᖅᑕᐅᓗᑎᒃ ᑐᓴᖅᑎᑦᑎᖃᑎᒌᒍᑕᐅᓗᑎᒡᓗ 
ᓂᕈᕝᕕᐅᕙᒃᑐᓄᑦ.

 • ᓄᓇᓖᑦ ᐊᒻᒪ ᐃᓄᖕᓄᑦ ᖃᓄᐃᓕᐅᕐᕕᐅᕙᒃᑐᑦ 
ᐋᖅᑭᒃᓯᓗᑎᒃ ᐊᑐᓕᑦᑎᑦᑎᓗᑎᒡᓗ ᓇᓄᐃᑦ ᒥᒃᓵᓄᑦ 
ᒥᐊᓂᕆᔭᖃᕐᓂᕐᒧᑦ ᐸᕐᓇᐅᑎᓂᒃ.

 • ᓇᓄᕐᓄᑦ ᑎᑭᕌᖅᑕᐅᑦᑕᐃᓕᒪᔾᔪᓯᕐᓂᒃ 
ᐋᖅᑭᒃᑕᐅᓯᒪᔪᖃᓕᖅᐳᖅ.

 • ᐃᓄᐃᑦ ᓇᓄᐃᓪᓗ ᑲᓱᖃᑦᑕᐅᑎᕆᔭᖏᓐᓄᑦ 
ᐋᓐᓂᕐᔪᐊᕐᓂᖃᕐᓂᖅ ᑐᖁᑕᐅᔪᖃᕐᓂᕐᓗ (ᓇᓄᕐᓄᑦ 
ᐃᓄᒡᓄᓪᓘᓐᓃᑦ) ᐃᓄᐃᓴᒃᖠᕚᓪᓕᖅᐳᑦ.

6. ᑕᐃᒪᐃᑎᑦᑎᓂᖅ ᓄᓇᒋᔭᑉ ᓯᓚᑖᓄᑦ ᓇᓄᕋᐅᑎᓂᒃ 
ᓂᐅᕐᕈᑎᖃᖃᑦᑕᕐᓂᖅ ᐊᑐᖅᓯᓂᖃᕋᓗᐊᕐᒪᖔᑦ 
ᓄᖑᑦᑕᐃᓕᑎᑦᑎᓇᓱᒍᓯᕐᓂᒃ ᐊᒻᒪ ᐃᔨᕋᖅᑐᕐᓂᒃᑯᑦ 
ᑐᖁᕋᐃᓂᖅ ᓂᐅᕐᕈᑎᖃᕈᒪᒧᑦ ᒪᓕᒐᑎᒎᙱᑦᑐᕐᓗ 
ᓂᐅᕐᕈᑎᖃᖅᑐᖃᖃᑦᑕᕐᓂᖅ ᓄᖅᑕᖅᑎᓯᒪᖁᓪᓗᒍ.

 • ᓄᓇᒋᔭᐅᑉ ᓯᓚᑖᓄᑦ ᓇᓄᕋᐅᑎᓂᒃ 
ᓂᐅᕐᕈᑎᖃᖃᑦᑕᕐᓂᖅ ᒪᓕᒃᓯᓯᒪᕗᖅ ᐆᒪᔪᓂᒃ 
ᓄᖑᑐᐃᓐᓇᕆᐊᓕᖕᓂ ᑕᐅᖅᓰᖃᑦᑕᕐᓂᖅ 
ᓄᓇᕐᔪᐊᕐᒥ ᐊᖏᖃᑎᒌᒍᑎ ᐆᒪᔪᓄᑦ, ᐊᒻᒪ 
ᑕᒪᑐᒥᖓ ᓱᕋᐃᓂᑭᒡᓕᕚᓪᓕᖅᓯᒪᕗᖅ.

 • ᓂᐅᕐᕈᑎᖃᕈᒪᒧᑦ ᐃᔨᕋᖅᑐᕐᓂᒃᑯᑦ 
ᑐᖁᕋᐃᔪᖃᓕᖅᐹᓪᓕᖅᓯᒪᙱᑦᑐᖅ

ᓴᖅᑭᑦᑐᑦ ᐸᕐᓇᐅᑎᒥᑦ ᖃᓄᐃᓕᐅᒐᒃᓴᓂ ᒥᒃᓵᓄᑦ, 
ᐊᑐᓂ ᖃᓄᐃᓕᐅᒐᒃᓴᑦ ᐋᖅᑭᒃᑕᐅᓯᒪᕗᑦ 
ᐃᓗᓕᖃᖅᑎᑕᐅᓪᓗᑎᒃ ᐊᑐᖅᑕᐅᔪᒃᓴᒥᒃ ᑐᕌᒐᕐᒥᓄᑦ, 
ᖃᓄᐃᓕᐅᒐᒃᓴᕐᒥᑦ ᓴᖅᑭᑦᑐᒃᓴᐅᓪᓗᓂ. 

ᖃᓄᐃᑉᐸᓪᓕᐊᓂᕆᔭᕐᓂᒃ ᐆᒃᑐᖅᓯᔾᔪᓰᑦ

 • ᐅᓂᒃᑳᓕᐅᖃᑦᑕᕐᓂᖅ ᐸᕐᓇᐅᑎᐅᑉ 
ᓇᒧᑦ ᑎᑭᐅᑎᓯᒪᔭᕆᐊᒃᓴᖓᓂᒃ 
ᒪᓕᒃᓯᓂᐊᖅᐳᖅ ᓴᖅᑭᔮᖅᑎᑦᑎᔾᔪᑎ 
4ᒥᒃ. ᐅᓂᒃᑳᓕᐊᑦ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔭᒃᓴᙳᖅᑎᑕᐅᖃᑦᑕᕐᓂᐊᖅᐳᑦ.

 − ᐊᕐᕌᒎᒃ ᒪᕐᕉᒃ ᐊᓂᒍᕌᖓᑎᒃ 
ᕿᒥᕐᕈᓂᖅᑕᖃᖃᑦᑕᕐᓂᐊᖅᐳᖅ 
ᐱᔾᔪᑎᖃᖃᑎᒌᒃᑐᑦ 
ᑲᑎᒪᓂᖃᓚᐅᖅᑎᓐᓇᒋᑦ, ᐆᒃᑐᖅᓯᓯᒪᓗᑎᒃ 
ᐱᕙᓪᓕᖅᐸᓪᓕᕐᓂᕆᔭᐅᓯᒪᔪᓂᑦ 
ᖃᓄᐃᓕᐅᕈᑎᒋᔭᐅᔭᕆᐊᖃᖅᓯᒪᔪᑦ.

 − ᐃᓗᒻᒨᖓᓯᓯᒪᓂᖅᓴᒥᒃ, ᕿᑎᕋᖅᓯᓯᒪᓂᕆᔭᕐᒧᑦ 
ᕿᒥᕐᕈᓂᖅᑕᖃᓛᖅᐳᖅ ᐊᕐᕌᒍᑦ ᑎᓴᒪᑦ 
ᐊᓂᒍᖅᓯᒪᓕᖅᐸᑕ, ᖃᐅᔨᓇᓱᒧᑦ 
ᐱᕙᓪᓕᖅᐸᓪᓕᕐᓂᕆᔭᐅᓯᒪᔪᓂᔭᓂᒃ ᑐᕌᒐᕆᔭᑦ 
ᑎᑭᐅᑎᔭᐅᓇᓱᒃᑎᓪᓗᒋᑦ.

 • ᖃᐅᔨᓴᖅᑕᐅᖃᑦᑕᕐᓂᒃᑯ ᖃᐅᔨᔭᐅᓯᒪᔪᓂᑦ 
ᐱᒻᒪᕆᐅᒋᔭᑦ ᐅᓂᒃᑳᓕᐅᕈᓯᑦ ᖃᓄᐃᓐᓂᕐᓂᒃ 
ᖃᐅᔨᔾᔪᑎᒃᓴᓂᒃ ᑕᒪᐃᓐᓄᓗᒃᑖᖅ ᑐᓂᔾᔪᑕᐅᔪᒫᖅᑐᑦ 
ᐊᕐᕌᒎᒃ ᒪᕐᕉᒃ ᐊᓂᒍᕌᖓᑎᒃ ᐱᔾᔪᑎᖃᖃᑎᒌᒃᑐᑦ 
ᑲᑎᒪᓂᕆᔭᖓᓂ 2017ᒥ.

 • ᖁᓕᑦ ᐊᕐᕌᒍᑦ ᐊᓂᒍᖅᓯᒫᓂᓕᖅᐸᑕ, 
ᑭᖑᓪᓕᕐᒥ ᐅᓂᒃᑳᓕᐅᖅᑐᖃᓛᖅᑐᖅ 
ᓴᖅᑭᑦᑐᓂᑦ, ᐃᓚᐅᓗᓂ ᓇᓗᓇᐃᔭᖅᑕᐅᓂᖓ 
ᐸᕐᓇᐅᑎ, ᓇᓗᓇᐃᖅᓯᔾᔪᑕᐅᓛᖅᖢᓂ 
ᓄᑖᕈᕆᐊᖅᑎᑕᐅᔭᕆᐊᖃᕐᒪᖔᑦ ᐸᕐᓇᐅᑎ.


